
CONGREGATIO GENERALIS XVIII 
13 novembris 1962 

Exc.mus P. D. PERICLES FELICI , secretarius generalis: 
Praesidet hodiernae congregationi generali em.mus ac rev.mus 

D. card. Bernardus Alfrink, arch. Ultraiectensis. 
De mandato consilii praesidentiae rogantur vehementer Patres, ve-

lint orationes suas coerceré tantummodo ad proponendas emendationes. 
Iidem Patres rogantur ut, ad normam Ordinis Concilii Oecumenici cele-
brandi, velint in petitione loquendi exhibere summam rerum dicenda-
rum, summam sat amplam. Et secretaria erit gratissima Patribus si non 
solum summam exhibeant, sed etiam ipsum textum, qui est legendus. 
Petitiones, quae non continent summam, acceptari non possunt. 

Nunc nomina Patrum, qui loqui postulaverunt circa ultima capita 
constitutionis de sacra Liturgia: exc.mi Domini Ioseph Urtasun, arch. 
Avenionensis in Gallia; Aloisius Alonso, arch. Sionensis, vicarius Ca-
strensis in Hispania; Antonius Fustella, ep. Tudertinus in Italia; Caesa-
rius DAmato, ep. tit. Sebastenus; Aloisius Almarcha, ep. Legionensis 
in Hispania; Petrus Zilianti, abb. nullius Montis Oliveti Maioris; Ioseph 
Soetemans, abb. generalis Canonicorum Regularium Lateranensium; Hen-
ricus Golland Trindade, arch. Botucatuensis in Brasilia; Casimiras Ko-
walski, ep. Culmensis in Polonia; Paulus Taguchi, ep. Osakensis in Ia-
ponia; Franciscus Jop, ep. tit. Dauliensis in Polonia; Petrus Canisius 
van Lierde, sacrista et vie. gen. Suae Sanctitatis; Villelmus Kempf, ep. 
Limburgensis in Germania; Andreas Sapelak, ep. tit. Sebastopolitanus 
in Argentina; Paulus Seitz, ep. Kontumensis in Vietnam; Hermannus 
Volk, ep. Moguntinus in Germania; Edmundus Nowicki, ep. coad. 
Gedanensis in Polonia; Mauritius Baudoux, arch. S. Bonifatii in Canada; 
Ioseph Cheng, ep. Kaohsiungensis in Sinis; Michael Miranda, arch. Me-
xicanus; Ioseph Lopez Ortiz, ep. Tudensis in Hispania; Ioannes Pohl-
schneider, ep. Aquisgranensis in Germania; Godefridus Dayez, sup. gen. 
Congregationis Benedictinae Belgicae; Marcus McGrath, ep. aux. Pa-
namensis; Emmanuel Fernandez, ep. Cordubensis in Hispania; Ale­
xander Olalia, ep. Lipensis in Insulis Philippinis; Paulus Gúrpide, ep. 
Flaviobrigensis in Hispania; Herculanus Van der Burgt, ep. Pontiana-
kensis in Indonesia; Mauritius Roy, arch. Quebecensis in Canada; 

Henricus Jenny, ep. aux. Cameracensis in Gallia; Ioseph Zaffonato, 
arch. Utinensis in Italia; Ioseph Malula, ep. aux. Leopoldpolitanus 
in Congo; Conradus de Vito, ep. Lucknovensis in India; Eduardus 
Martinez, ep. Zamorensis in Hispania; Franciscus Jachym, arch. coad. 
Vindobonensis in Austria; Ceslaus Sipovic, ep. visitator Bielorussorum 
in Exilio; Carolus Buswell, ep. Pueblensis in Stat. Foed. Amer. Sept.; 
Herbertus Bednorz, coad. Katovicensis in Polonia; Laurentius Trevor 
Picachy, ep. Jamshedpurensis in India; Ioannes Prou, sup. gen. Congr. 
Gallicae Ordinis S. Benedicti; Vincentius Radicioni, ep. Montis Alti in 
Italia; Sergius Méndez, ep. Cuernavacensis in Mexico; Carolus Saboia 
Bandeira, ep. Palmensis in Brasilia; Henricus Nicodemo, arch. Barensis 
in Italia; Mauritius Rigaud, ep. Apamiensis in Gallia; Aemilius De Smedt, 
ep. Brugensis in Belgio. 

1 

EXC.MUS P. D. IOSEPH URTASUN 
Archiepiscopus Avenionensis 

Venerabiles Patres, 

Proponi possunt duae adiunctiones n. 89, in pag. 194, huius sche­
matis: Usus pontificalium. 

Prima propositio. Missa pontificalis simplicior reddatur. Ratio: fide­
les saepissime et forte alii fratres in Domino optaverunt ut ritus Missae 
pontificalis sit simplicior, quia manent adhuc in Caeremoniali Episco­
porum {loquor: in libro litúrgico)1 multa quae ex áulico more proee-
dunt. Retineatur quod praebet gloriam Dei et illustrat ministerium verbi 
ac functionem pontificis, Christi ministri, sed minuantur honores externi 
in prima parte Missae pontificalis. 

Secunda propositio. Episcopi habeant ius, pro opportunitate, cele­
brandi Missam cantatam ritu minus solemni. Ratio: nos, episcopi, saepe 
paroecias visitamus, cum solo presbytero comité, praesertim diebus do­
minicis. Dolendum est quod, his in casibus, nobis non permittatur Missa 
in cantu at Missa lecta minus apta ad participationem actuosam et festi-
vam cum episcopo celebrante; ita, etiam, aliquando in caeremoniis 
communitatum religiosarum. 

Incitamentum pastorale valet certe pro Missionum regionibus, quod 
iam concessum est, sed in multis aliis dioecesibus universi orbis. 

Est desiderium plurium Galliae sacrorum antistitum. Dixi. 

In textu scripto tradito: 1 deest. 

2 

EXC.MUS P . D . ALOISIUS ALONSO MUÑOYERRO 
Archiepiscopus tit. Sionensis 

Em.me Praeses, venerabiles Patres Conciliares, 

In hoc schemate, cap. VII I , n. 104, aliqua habeo dicenda et quidem 
de nova iconoclasia vel iconophobia. Et quoniam de hac re sum dicturus, 
invoco S. loannem Damascenum. 

Attendens et oboediens verbis praesidentiae, manifesto meam inten­
tionem substituendi aliquam phrasim, quae est in hoc numero, relate ad 
imagines Sanctorum et hanc substituendi aliis verbis, de quibus postea 
faciam mentionem. Sed quia in omni sententia decisio ultima debet prae-
cedi rationibus in iure et in facto, ego ita faciam, nisus auctoritate 
Pii Pp. XII et Pontificis f. r. Ioannis XXIII. Animum etenim meum oc-
cupat, et credo quod animum omnium nostrum debet occupare et forte 
occupabit, mos qui, istis temporibus, irrepsit nova templa sine imagi-
nibus exstruendi, ita ut, salva intentione, possemus dicere nos in novam 
iconoclasiam incidisse. In templis novis exsulant fere omnes imagines, 
fortasse excepta imagine B. Mariae Virginis; haec admittitur aliquando, 
sed in loco secundario vel valde humili, ita ut illa, Regina mundi, velut 
hospes videatur in domo Filii sui. S. Ioseph neque hunc quid,em hono-
rem habet: ipse potest dicere, accommodando verba, quod non est ei 
locus in diversorio.1 

Hoc systema in varus regionibus Europae exsistit; etiam ser pit in 
Hispania et, trans oceanum (iam die sabbato audivimus),2 in aliquas na-
tiones hispano-americanas transiit. 

Hos sectatores huius sententiae nos debemus avertere a via sua non 
recta? Nulla ratio eis suffragatur, ne quidem quam desumunt ex excessu 
imaginum vel ex earum defectibus. Etenim mala inde provenientia re­
medium habent in diligentia Ordinariorum in his defectibus corrigendis, 
ut Sacra Congregatio Sancti Officii per Instructionem 30 iunii 1952 
mandavit. 

Addunt etiam sectatores huius tendentiae vel iconoclasiae4 quod 
ars sacra moderna non permittit imagines in templis. Responsio clara 
est: si ita esset ars moderna, non esset consentanea religioni catholicae, 
ideoque reiicienda esset.5 At credo quod esset apta, si quaedam falsa 
spiritualitas non obstaret. Aliqui enim abutuntur Liturgia dicendo: nihil 
in templo esse debet quod adorationem Iesu Christi impediat. Quaero: 
imagines impediunt? Hoc tantum diei potest ignorando historiam et 

theologiam: ignorant fortasse Concilium Nicaenum ...,6 in quo icono-
clastae damnati sunt; Tridentinum, ubi doctrina traditionalis iterum sta-
bilita est; professionem fidei Pii IV, quam nos ipsi initio huius Concilii 
professi sumus; et tandem aliquosdam 7 cañones Iuris Canonici. Quibus 
documentis Ecclesia catholica semper docuit8 quod imagines Beatae Ma­
riae Virginis et Sanctorum potius sunt adiumenta pietatis et fidei, qua-
tenus Sancti sunt fructus sanctitatis Christi, nostri intercessores apud 
Deum, virtu turn exemplaria. Ergo ducunt ad Iesum. 

Ergo cultus, in ecclesiis, illis tribuendus est, cum moderamine quod 
expediat, et systema, quod doctrinae catholicae et praxi tot saeculorum 
contradicit, delendum est. 

Effectus praeterea huius erroris infensissimi sunt, venerabiles Fra­
tres: devotio in Sanctos paulatim amittetur, etiam in familiis et indivi-
duis, sicuti iam accidit;9 cultus exterior notabiliter minuetur, fides de-
trimentum patietur, etc. Multa dicere possim, sed omitto. 

Quaero de remedio. Hoc autem remedium in schemate non inve-
nitur, quia indicitur utique recognitio seu revisio canonum qui inter 
alia spectant ad « imaginum... convenientiam », quod quidem potius 
viam parare videtur10 errori litúrgico donee locum habeat imperata 
revisio. 

Unde haec verba vel deleri vel substituí vel explican debent, mea 
opinione.11 Interest autem ut, sine mora, episcopi totius orbis nunc in 
hoc Concilio 1 2 suam oppositionem manifestent huic hodiernae icono-
clasiae, et sibi proponant unquam approbationem concederé templis sub 
hoc influxu constructis. Vestrum est decidere. Sed decidite, obsecro, post-
quam legeritis et perlegeritis quae dixit Pontifex noster Ioannes XXIII, 
anno praeterito, Congressui de arte sacra, verbis quibus optimam de-
fensionem fecit de imaginibus Sanctorum {L'Osservatore Romano, die 
30 oct. 1961). 

In illo quidem Congressu, erat sermo de arte sacra et de spirituali-
tate. Videtur accidere, quia non legi nisi relationem quam attulit ephe-
merides nostra hispánica quae titulatur « Ecclesia » et a multis fortasse 
hie cognoscitur, videbatur quod de imaginibus Sanctorum nihil locutum 
fuisse, quasi ipsae nullum influxum haberent in spiritualitate. Et Pontifex 
noster, quando eos accepit in audientia, sumens occasionem ex imagini­
bus quae erant in aula audientiae, ipse fecit optimam dissertationem circa 
hanc mater iam. Ego rogo vos ut legatis, fortasse iam legistis, nunc haec 
verba priusquam decidatis. Ipse enim praecise exponit quantam vim ha­
beant imagines Sanctorum ad formandum hominem in sua vocatione 
christiana, quantum inserviant ut levent animum christianorum prae­
cise ad Iesum Christum Dominum nostrum. In memoria etiam habete 

verba Pii XII, qui in Enc. Mediator Dei habet haec verba. Declarat 
extra viam rectam qui sacras imagines ac statuas e templis prohibeat 
eiusque non rectam rationem reprobat. Est verbum ipsius.13 

Quibus omnibus perpensis, humiliter propono quod in prima para­
grapho huius n. 104 fiat suppressio phrasis quae ad imagines refertur 
et addatur alia paragraphus his vel similibus verbis concepta: « Ad ima­
gines B. Mariae Virginis et Sanctorum quod spectat, haec Sancta Syno-
dus decernit: 

1. Revisio decretorum et canonum, de quibus antea,1* fiat circa nu­
merum, decorationem, ordinem imaginum, ita ut numerus non nimis 
multiplicetur, aut sint illae abnormes vel locum indebitum occupent 
cum detrimento cultus Iesu Christi Domini nostri. 

2. Interea Ordinarii defectus qui irrepserint in illarum usum cor-
rigant iuxta cañones vigentes et instructionem de qua antea dixi.15 

3. Invigilent ne mos modernisticus praevaleat auferendi imagines a 
cultu sub praetextu Liturgiae, prout aliqui volunt, magis sectantes suum 
sensum circa " artem " quam theologiam et pietatem et verum sensum 
Ecclesiae ». Dixi. 

In textu scripto tradito: 1 de imaginibus Sanctorum. Et quoniam de nova 
iconoclasia vel iconofobia sum dicturus, invoco S. Ioannem Damascenum. Mos 
etenim, hisce temporibus, irrepsit nova templa sine imaginibus extruendi, ita ut, 
salva intentione, in novam iconoclasiam inciderimus: in templis novis, quae exte-
rius ab aedificiis proximis vix distinguuntur, et ideo exterius hominibus non lo-
quuntur de Deo (ut semper et ubique accidit de quacumque religione agatur), in-
terius imaginibus carent, etiam Sacratissimi Cordis Iesu, Via Crucis exulat, et 
aliquando aqua benedicta. Crux frequenter sine Iesu Crucifixo, eaque in formis 
raris, quae nullatenus ad pietatem movent, exhibetur, et interdum a tecto ecclesiae 
suspenditur. Imago B. M. Virginis admittitur, sed in loco secundario et humili, 
ita ut illa, Regina mundi, velut hospes videatur in domo Filii sui. S. Ioseph neque 
hunc honorem habet: ipse potest dicere, accommodando verba: « non est mihi 
locus in diversorio ». 2 deest. 3 Hos ergo necesse est, Patres, a sua via 
non recta avertere. 4 deest. 5 deest. 6 I I (787). 7 deest. 8 docet. 
9 deest. 1 0 parat huic. 1 1 deest. 1 2 deest. 1 3 deest. 1 4 deest. 
1 5 S. O. 30 iun. 1952. 

3 
EXC.MUS P. D. ANTONIUS FUSTELLA 

Episcopus Tudertinus 

Quoad cap. VII, n. 92 cum notula 4, in pp. 196 et 198, vellem pro-
ponere votum. 

Valde optatur ut quae ibi proponuntur, actuosa nempe fidelium par­
ticipatio in cantu Missarum sollemnium, etiam a nobis episcopis in Con­
cilio collectis serven tur. 

Ideo vellem humiliter petere ut in Missis, quae hie in Concilio, ut­
pote in proximo Immaculatae Conceptionis festo et in fausto die Oecu-
menici Concilii feliciter acti, canentur, saltem Credo et Sanctus, non a 
schola cantorum, uti in Missa de Spiritu Sancto initio Concilii, sed ab 
omnibus Patribus Conciliaribus una voce canantur. Satis! 

4 
EXC.MUS P. D. CAESARIUS DAMATO 

Episcopus tit. Sebastenus in Cilicia, abbas nullius S. Pauli de Urbe 

Venerabiles Patres, 

Pauca proferam circa cantum populi in Ecclesia. Discrimen adest 
inter cantum popularem religio sum, de quo agitur in par. 96, et cantum 
popularem liturgicum, cui innuunt nn. 91, 92, 93, 94. 

1. Cantus popularis liturgicus dignitate praeest, quia natura sua de-
stinatur Liturgiae solemni ut patet ex historia musicae et ex scriptis litur-
gistarum. Hie cantus, populo destinatus, de facto a scholis cantorum 
usurpatus est. Populo restituatur et quidem lingua latina, cum cantu 
gregoriano, prout proponitur in n. 91 huius schematis, in hoc sensu per-
ficiendum.1 

2. Cantus popularis religiosus, e contra, lingua vernácula et música 
regionis exaratus, ad Liturgiam non solemnem et ad pia exercitia desti-
natur...2 

Sed primo loco de canticis gregorianis lingua latina disseram, qui, 
ut reor, adhuc pro fidelibus totius mundi apti sunt, quibusque in actio-
nibus máxime liturgicis princeps locus competit. 

Liceat mihi recolere pluries audivisse ab alumnis indigenis quos ha-
bui, dum docebam in Pontificio Instituto Musicae Sacrae Urbis, populos 

Asiae et Africae plurimum gaudere de cantu gregoriano quern vicinio-
rem sentiunt peculiari indoli musicali suorum populorum, for sitan quia 
antiqua traditione praeclari sunt. 

Hic cantus liturgicus ad normam schematis omnino servandus est, 
non solum ne pereat thesaurus inaestimabilis, sed ut aedificetur plebs 
Dei. 

Certo certius adlaborandum est. Sed hic opus, hic labor! 
Patres aliqui conciliares insuper a me quaesierunt utrum melodiis 

gregorianis verba linguarum vernacularum subiici possint loco antiquio-
ris textus latini. Desiderium exsurgit ut melodiae admodum venerabiles 
et dignitati christiani cultus aptissimae serventur, ubi lingua latina non 
possunt proferri, et insuper ad obviandam carentiam bonorum cantico-
rum lingua vulgari et música moderna compositorum. 

Responsionem tantum technicam prof ero. Haec aptatio impossibilis 
est quia rhythmus melodiae gregorianae tam arete verbis latinis ligatur, 
vel, ut profundius rem aperiam, melodia ex ipso nativo verborum rhythmo 
ita exurgit, ut servari isto modo nullatenus possit. Profecto, nemo no­
strum vellet ut monumentum artis architectonicae in suis lineis, ab arti­
fice conceptis, mutetur. Ne ergo monumenta viva et dynamica artis mu­
sicae liceat a fundamentis subvertere. 

Et venio ad cántica popularía lingua vernácula. De his diserte et 
abunde 3 par. 96. 

Adhiberi possunt non tantum in piis exercitiis, sed, nótate? ad nor­
mam rubricarum etiam in actionibus liturgicis, utique non solemni-
bus...5 Ne, quaeso, in deteriori sensu sumantur verba quae leguntur in 
paragrapho, ut nempe cantus populares fáciles sint et modulatione sim-
plices. 

Simplices modulationes nobilissima arte possunt refulgere. Dicant 
musici quam sit arduum componere limpidas melodías, sed pulchras 
et iucundas mentibus, auribus, cordibus. De facto, non multae haben-
tur vere nobiles, et quae passim vulgantur, non raro, miserrimae sunt, 
sicut iste « Christus vincit », quod quotidie canitur in Concilio? 

Faxit Deus ut non desint musici qui apte nova cántica componere 
valeant. Sciant praesules, tam antiquarum quam recentium Ecclesiarum, 
seligere ex antiquo patrimonio suae gentis melodias quibus vestiantur 
textus christiani. 

Oportet interea, habeatis me excusatum? ut episcopi non parvipen-
dant opus musicorum in Ecclesia, et diligenter promoveant studia musi­
cae sacrae, ac músicos ipsos foveant ne claudantur ora canentium Deum. 

Demum votum prof ero. In Kyriali gregoriano officiali decern et sep-
tem « ordinarii » habentur pro Missa cantata...8 Dixi. 

In textu scripto tradito: 1 deest. 2 Non est hic locus ut musicae popu-
laris historia recolatur, neque ut ipsius momentum extollatur. 3 deest. 4 deest. 
5 ad normam n. 91 . 6 deest. 7 deest. 8 Ex praxi scio paucos tantum 
ex his posse ab universo populo decantari. Plurimae melodiae in codicibus dor-
miunt. Quantum scio, saltem 250 Kyrie inediti sunt, 50 Gloria, innumerabiles 
fere Sanctus. Seligantur ex tam ingenti thesauro melodiae aptiores ac populis den-
tur vel restituantur. Profecto multi, gratias agentes Deo, gaudebunt. 

Animadversiones additae: 
Quin vocem in aula petam, propono ut usus stolae amplificetur pro sacer­

dotibus et diaconis, máxime autem pro episcopis. Ad praesens, extra sacrificium 
et administrationem Sacramentorum et sacramentalium, stola videtur indicari iu-
risdictio actualis episcoporum in sua dioecesi et parochi in sua paroecia. Hoc mihi 
videtur absonum. Stola enim indicat praecipue gradum hierarchici ordinis, non 
actualis iurisdictio. Ut dicitur n. 88 schematis de sacra Liturgia, vestís « ministro-
rum gradibus conveniat ». Stola semper induebantur antiquis temporibus sacri ad-
ministri. Stola nunc vestiuntur omnes sacerdotes et diaconi in Missa vespertina 
in Coena Domini. Stola ornatus, videmus, quotidie incedit Sanctissimus Papa no­
ster Ioannes XXIII. 

Melius est ut hoc sacro indumento episcopi máxime distinguantur, etiam titu­
lares, magis quam aliis ornamentis, cruce pectorali et anulo exceptis, quae vanita-
tem sapiunt. 

5 
EXC.MUS P. D. ALOISIUS ALMARCHA HERNÁNDEZ 

Episcopus Legionensis 

Em.mi et exc.mi Patres, 

Emendationes ad cap. VII I , de arte sacra. 
1. De thesauro artis sacrae et stylis novis. Ars sacra est laus Dei, 

ferens secum signum omnium generationum, quae, sicut Deo nostro ora-
tiones et cántica creaverunt, ita mirifica opera artis. Ecclesia, in tem­
poris cursu, ex his fructibus humani ingenii circa poesim, musicam et 
artes sacras, ditissimum formavit thesaurum. 

Ingenium humanum semper habuit in Ecclesia apertas libertatis 
vias. 

Sed progressus exigit, simul cum libértate ingenii, collectionem et 
transmissionem adquisitionum culturae temporum praecedentium. 

Ecclesia custodivit semper diligentissime thesauros omnium cultu-
rarum influentium in quocumque stylo artis sacrae. 

Progressus cum suis ianuis apertis ad futurum, non potest esse causa 
vel occasio destructionis aut oblivionis operum artis existentium...1 

Thesauri omnis culturae secum ferunt laudem fructuum ingenii et 
accuratam diligentiam pro eorum conservatione. 

Art. 99 ostendit libertatem saecularem Ecclesiae erga omnes modos 
artis et alacriter affirmat viam liberam manere, dummodo reverentia pro­
pria sui finis apte servetur. 

Nostro tamen iudicio aliquid adiici debet, quod sit laus traditionis 
ecclesiasticae in formatione illius thesauri, quern reverenter custodit tam­
quam omnium modorum fructum, quodque simul inserviat ad vigilan-
tiam diligentissimam pro huius thesauri conservatione. 

Ex huius praeceptivae normae defectu refulgens victoria illius modi 
artis, qui dicitur « Renascentia », ansam praebuit destruction et conten­
tion mirabilium operum artis gothicae et romanicae cum damno irrepa-
rabili thesauri artistici et apologetici Ecclesiae. 

In relato articulo adiungi deberet, meo quidem iudicio, post verbum 
admisit sequens incisum: « Sic actualis formatus est artis sacrae thesau­
rus, quern venerari et conservare debemus et stylis atque operibus novis 
ditescere ». Incisum recte insereret et finem supradicti articuli compleret. 
Redactio integra ita esset: « Ecclesia nullum stylum veluti proprium 
habuit, sed omnium temporum modos semper admisit. Sic actualis for­
matus est artis sacrae thesaurus, quem venerari et conservare debemus 
et stylis atque operibus novis ditescere. Nostrorum temporum atque 
omnium gentium et regionum ars liberum in Ecclesia semper habet ». 
Cetera sicut in schemate.7, 

2. De peritis. Artis sacrae peritis opus est fontis, methodi ac me-
diorum, ut accuratam et specificam formationem acquirant. 

Ars sacra lineamentis historicis, peculiaribus et universalibus notis, 
hodie conspicitur, quibus omnibus artificum mens illuminari debet et 
veluti flamma inspirationis creatricis incendi, quin propria autonomia 
vel personalitas turbetur. 

Scholae architecturae, sive academiae civiles technicam artis tra-
dunt. At profunditas et extensio elementorum spiritualium et linearum 
historicarum artis religiosae in his desiderantur. 

Docent modum creationis materialis, ac osseam structuram operum 
artis, methodo veluti universali. Quod vero ad artem specifice christianam 
attinet impares sunt ut adaequate proponant spiritum et virtutem. 

Creandae erunt scholae superiores artis sacrae, sicuti creatae sunt 
pontificia instituta archeologiae et musicae sacrae. 

Harum scholarum alumni aptiores invenirentur ut sua peritia et 
scientia et amore « artificum curam habeant », quod in n. 103 docetur, 
et ut membra commissionis dioecesanae, provincialis, regionalis et natio-
nalis designentur (n. 102). 

Fortasse haec erit etiam via ut ars sacra et ars profana, a saeculis 
« Renascentiae », separatae et divergentes, denuo in vértice occurrant. 

3. Opera artis minora. Ut apti et idonei fabri et opifices artis sacrae 
formentur, admodum necessarii in confectione ornamentorum sacrorum, 
obiectorum liturgicorum, operum argentariorum, in conservatione libro-
rum et supellectilium, proponitur creatio Scholarum practicarum artis 
sacrae. Ibi theorice et practice opifices instruerentur. Sicque compleretur 
« labora » monasticum, aptissimum domibus sacrarum virginum. 

Expertus loquor. In nostra dioecesi Legionensi una istius scholae 
est, arti valde fructuosa? Dixi. 

In textu scripto tradito: 1 Hoc est retrocessus. 2 campum habet, quae aedi-
bus sacrisque ritibus debita reverentia debitoque honore inserviat; ita quidem 
ut eadem ad mirabilem ilium gloriae concentum, quem summi viri per revoluta 
iam saecula catholicae fidei cecinere, suam queat adiungere vocem ». 3 fructuosa 
et monialibus proficua. 

6 

REV.MUS P. D. PETRUS ZILIANTI 
Abbas nullius S. Mariae Montis Oliveti Maioris 

Em.mi et exc.mi Domini, venerabiles Fratres, 

Pauca dicam de arte christiana, cum plura in disceptatione iam dicta 
sint. Unam tantum legam ex meis conclusionibus quae mihi videtur 
adhuc opportuna. 

Desidero tamen aliquid adiungere de sacra supellectili, de qua etiam 
plura dicta sunt. In nostris regionibus fideles omnes, sive pauperes et 
operarii sive divites, nullum scandalum patiuntur de decore, de ornatu 
et de pretiositate sacrae supellectilis in cultu sacro. Immo, omnes, magna 
laetitia, magnopere student conferre templo Dei « omnia pretiosa quae 
aut natura ipsa protulerit aut humanum ingenium comparaverit ». De 
facto, teste historia: hominis est divinitati off erre quae pulchriora et 
pretiosiora possidet. 

Mihi videtur pastores imitari deberé Iesum Christum pauperem in 
vita sua privata, sive victu, sive veste, sive habitatione. Sed non oblivi-
scatur quod dicit S. Thomas ad argumentum in I-II, q. 102, art. 5 ad 10: 
« ad hoc autem quod in reverentia haberentur, adhibeatur eis specialis 
ornatus vestium », videlicet, signa externa suae dignitatis. 

Pro cultu Dei autem aliter pastores 1 se confer ant. 
Scimus quod Sancti Dei, veri amatores et sectatores Iesu Christi, in 

paupertate et egestate vivebant, sed quando de domo Dei agebatur laeto 
animo ei pulchra et pretiosa offerebant. Exemplum habemus in S. Ioanne 

Vianney, Curato d'Ars. Quis nesciat quam pauperrime vixerat? Attamen 
pro sua ecclesia semper decora et pretiosa libenter accipiebat. Respicite, 
venerabiles Patres, ad ipsum Christum. Non recusavit quod mulier ad 
pedes suos pretiosi unguenti vas effunderet. Immo, severe reprehendit 
qui de hoc murmurabat. Et post suam gloriosam mortem permisit corpus 
suum ungi aromatibus et ungüento pretioso. Et S. Scriptura non remi-
niscitur for sitan de auro, de gemmis, et de materiis pretiosis adhibitis in 
aedificatione templi sancti Dei, ipso Deo annuente et benedicente? 

Certe, ut se exprimit prooemium in cap. VI, reprobandi sunt abu­
sus qui in hac re, « in externis enim cultus ornamentis amplificandis, 
quandoque humana vanitas irrepsit ». Sed, est meum iudicium caute 
in hac re agendum esse. 

His dictis, dum cetera quae scripsi de arte sacra ad secretariam tra-
dam, conclusionem ipsius legam...2 

Ecclesia, vera mecenas artium, semper et ubique in saeculis templa 
sacra, episcopales et praelatorum domus, monasteria et conventus, immo 
et ipsa oratoria privata, ditavit affabre confectis, e. g. statuis marmoreis 
et ligneis, codicibus miniatis, supellectilibus sacris, mobilibus artisticis, 
picturis magnae aestimationis, etc. vera thesaura et patrimonium ingen-
tis valoris efformantia; testimonia, insuper, suae gloriosissimae histo-
riae. Desideretur talia monumenta patrum ne pereant nec dissipentur. 
Scimus quidem quantum a sic dictis « antiquari » et ab amatoribus et in-
ceptatoribus artium fit pro horum appropriatione, non parcendo ingen­
tes, aliquando, summas pecuniae et saepe saepius etiam dolo. Et, proh 
dolor!, notum est omnibus quod multa huiusmodi thesaura in manibus 
istorum pervenerint. Oculis nostris pluries vidimus statuas, mobiles an-
tiquos et artísticos, supellectiles, ut candelabra, vasa sacri incensi, immo, 
et cálices et sacra ciboria SS. Eucharistiae, necnon altaría ipsa, decorare 
domus privatas et etiam profanis usibus adhiberi. 

Nullum verbum invenio in schemate de Arte sacra circa conserva-
tionem et alienationem istius patrimonii sacri de quibus S. Sedes pluries 
pastores admonuit. Ideo, humiliter quaeso, ut ad calcem huius schematis 
paragraphus adiungatur quae praecipiet Ordinariis ut in sua dioecesi: 
a) curent et curare faciant, fideliter custodiendo, haec patrimonia artí­
stica et histórica; b) et omnimode impedient eorumdem alienationem. 
Dixi. 

In textu scripto tradito: 1 deest. 3 Perpulchre in cap. V I I I actum est de 
Arte sacra. Speciatim mihi placent quae in prooemio, in pag. 199, lin. 9 et sqq. 
reminiscitur, « Alma Mater Ecclesia semper fuit pulchrarum, seu ingenuarum, ar­
tium arnica earumque servitium, praecipue ut res ad sacrum cultum pertinentes 

41 (II) 

vere sint dignae, decorae ac pulchrae, rerum supernarum signa et symbola, peren-
niter quaesivit, artificesque instruxit ». Et mihi videtur undequaque dignum esse 
assensum nostrum, sincera complacentia coniunctum, de asserto in n. 99, pag. 199, 
quod « omne stylum artis Ecclesia admittit ». 

Et sane, historia enim nos docet quomodo Ecclesia, magna sua comprehen-
sione, suos antiquiores et modernos stylos fecisse. Quis nescit Ecclesia primitiva 
suos fecisse stylos graecos et romanos? Quomodo in decursu saeculorum stylos 
successivos: longobardicum, bizantinum, romanicum, gothicum, rinascimentalem 
et barochum in arte sua assumpsisse? Recentissimis temporibus vidimus Ecclesiam 
suos fecisse etiam stylos illorum populorum qui ultimo Evangelii praedicationem 
receperunt: sic ars sinensis, ars iaponica, ars indiana, ars insularum Oceani, etc. 
in vita ipsius Ecclesiae suum locum invenerunt. 

Magnum iuvamen scio hanc insertionem artium omnium gentium in vita Ec­
clesiae afferre, sive ad conservandam vitam christianam apud intellectualium et ar-
tificum coetus nec non rudium in regionibus fidelibus, sive pro propagatione fidei 
ubicumque, sed praecipue in missionibus. 

Vellem quod hoc Sacrosanctum Concilium hortaretur artifices nostri temporis 
ut spiritualiter inflarent ipsam artem modernam, praesertim figurativam, quae 
plus minusve, proh dolor!, a traditione christiana abiit creando scholas sic dictas 
futurismi, cubismi, existentialismi, abstractismi, etc., quae fere omnes quadam 
aberratione laborant. Scio vero quod nonnulli artifices, spiritu christiano imbuti, 
conantur totis viribus has artes figurativas ad christianismum adducere. A Patribus 
Conciliariis verbum stimulantem isti artifices attendunt pro prosequenda lucta 
contra materialismum in arte et ad nova opera, etsi moderna inspiratione, arti-
stice conficienda. 

7 
REV.MUS P. D . IOSEPH SOETEMANS 

Abbas generalis Congregationis Ss.mi Salvatoris Lateranensis 

Venerabiles Fratres, 

Liceat mihi quaedam proferre circa ea, quae in pag. 194, n. 89, huius 
schematis leguntur de usu pontificalium. 

In ecclesiasticis personis, quae, charactere episcopali carentes, usu 
pontificalium frui soliti sunt, numerantur in primis abbates regulares, 
quorum non pauci exceptione, hoc numero inducía, afficiuntur. 

Velim autem ad haec ánimos intendaíis: 
1. Veleribus Ordinibus Canonicorum Regularium ei Monachorum 

a Sede Apostólica antiquitus concessus est usus ponlificalium, quo insi-
gniores quidam sodales, id est abbates, fruuntur, non tantum ut eorum, 
qui plerumque sunt superiores, dignitas augeretur — id ipsum aliorum 
quoque Ordinum Moderatoribus fortasse esset tribuendum — sed etiam, 
idque máxime, propter splendorem cultus divini, qui esi finis peculiaris 

huiusmodi Ordinum quique in ecclesiis abbatiarum et praepositurarum 
sollemniter fieri consuevit. 

Quodsi hie usus pontificalium iis tantum abbatibus reservatur, qui 
aliqua iurisdictione gaudent, eaedem abbatiae et praepositurae, ob mor-
bum aliudve impedimentum abbatis iurisdictionem habentis, caeremo-
niis sollemnibus facile privantur. 

2. Abbas regularis post electionem accipit peculiarem benedictio-
nem, quae est sacraméntale, ritus scilicet vetustus et venerandus, qui 
Pontificali Romano continetur. Persona sollemniter hoc modo ab Ec­
clesia benedicta et in altiore dignitatis gradu collocata, talis manet, 
etiamsi nulla fruatur iurisdictione. Cur abbas huiusmodi privandus est 
usu pontificalium, qui est usus earum rerum, quae ei ab episcopo bene-
dictionem conférente traditae sunt cum speciali formula verborum, usum 
ipsum significantium? 

3. Quibusdam in Ordinibus munus abbatis superioris non est per­
petuum, sed breviore temporis spatio circumscriptum. Quae erit con-
dicio abbatum, qui muñere superioris soluti sunt? Ab Ecclesia olim acce-
perunt sollemnem benedictionem et institutionem, et nunc dignitatem 
quidem servant, sed nomine non re. 

4. Idem dicendum est de abbatibus ad vitam electis, qui tamen 
propter senium, morbum aliamve causam muñere superioris se abdicant 
et abbates resignati vocantur. Si haec exceptio, ex qua usus pontificalium 
iis solum permittitur, qui aliqua iurisdictione gaudent, approbatur, in 
praxi abdicatio spontanea vix fiet, atque adeo in superioris muñere ma-
nebunt viri, qui ei gerendo impares effecti sunt, fortasse gravi cum detri­
mento familiae religiosae. 

5. Secundum schema usus pontificalium permittitur episcopis titu-
laribus, qui iurisdictione carent, ac mérito. Cur idem hie usus interdi-
citur abbatibus, qui non vel non amplius sunt superiores, quique nu­
mero sunt multo minores quam episcopi titulares? 

6. Sed liceat in huius rei intimam rationem penetrare, quod fa-
cere velim summa cum reverentia: tota difficultas ex eo orta esse videtur, 
quod quidam 1 episcopi residentiales nolunt abbates, intra fines suae 
dioecesis, sacra pontificali ritu peragere extra proprii Ordinis ecclesias. 
Ad quod animadvertendum est abbates id fecisse aut permissu Ordina-
riorum aut ab aliis rogatos, interdum etiam enixe. Non videntur igitur 
puniendi abbates omnes, iurisdictione carentes, propterea quod nonnulli 
ab Ordinariis vocati aut eorum permissu pontificalibus extra proprias 
ecclesias usi sunt. 

Puto quaestionem solvi posse et exc.mis Ordinariis satisfieri hoc 
modo: 

1. Statuatur ut abbates de regimine vel eo carentes uti possint pon-
tificalibus solum si benedictionem abbatialem acceperint, nisi pro aliquo 
Ordine 2 apostólico indultu statuatur. 

2. Praeceptum firmius inculcetur ex quo iidem abbates pontificalibus 
uti possint solum in ecclesiis proprii Ordinis. 

Ita consulitur congruenti condicioni abbatum, quibus Ecclesia pe-
culiari et sollemni ritu usum pontificalium concessit, et ampliori cultui 
divino in abbatiis et praeposituris. 

Haec omnia quae protuli, dixi non tantum nomine Canonicorum Re­
gularium S. Augustini Confoederatorum, sed etiam nomine Canoni­
corum Regularium Praemonstratensium et Crucigerorum, necnon abba-
tis primatis Monachorum O.S.B. et abbatis generalis S.O.C. Dixi. 

In textu scripto tradito: 1 plures. 2 aliud. 

Em.mus P. D. HAMLETUS I . card. CICOGNANI, a Secretis Status: 

Venerabiles Patres, 
Honori et gaudio mihi duco vobis nuntiare quod Sanctissimus Domi­

nus noster Papa Ioannes, votis vestris benigne annuens, statuit inserere 
Missae, et quidem in Canone, nomen S. Ioseph. [Plausus]. 

Sub eius patrocinio hoc Concilium Vaticanum I I celebratur, et haec 
concessio uti optatum mnemosynon et fructus ipsius Concilii manebit. 

Locus proprius huius insertionis in Canonem erit ad « Communi-
cantes » post nomen « Mariae »; nempe, verbis « ... in primis gloriosae 
semper Virginis Mariae, Genetricis Dei et Domini nostri Iesu Chri­
sti... » addendum erit « et beati Ioseph eiusdem Virginis Mariae sponsi », 
ac dein reliqua verba, « . . . sed et beatorum Apostolorum », etc. 

Placuit Sanctitati Suae hoc dispositum in actum deducere sine mora, 
et iussit ut vigere illud incipiat a die 8 proximi mensis decembris, in 
festo Immaculatae Conceptionis Mariae. 

Interim vero fiant acta necessaria apud Sacram Congregationem Ri­
tuum, ut decretum ad hoc iuxta normas edatur. 

[Plausus]. 

8 
EXC.MUS P. D. HENRICUS GOLLAND TRINDADE 

Archiepiscopus Botucatuensis 

Venerabiles Patres et carissimi Fratres et Fratres Observatores, 

Sep tern tantum verba dicam de prooemio ad cap. VI de sacra supel-
lectile, pag. 192, a lin. 7 usque ad lin. 18. 

Primum verbum: vere pulchrum videtur prooemium propter sin-
ceritatem, cum declarat quod « historia testatur temporum decursu non-
nullos in hac re irrepsisse abusus », sic: irrepsisse abusus,1 et, etiam 
cum afiirmat quod « in externis enim cultus ornamentis amplificandis, 
quandoque humana vanitas irrepsit ». Sic: humana vanitas.2 

Secundum verbum: omnes scimus Liturgiam non esse argumentum 
principale Concilii; sed etiam certum est veritates dogmáticas, morales, 
pastorales et sociales assumere corpus et claritatem et applicationem per 
Liturgiam. Eodem modo, scimus sacram supellectilem non esse elemen-
tum liturgicum praecipuum, sed tamen scimus ipsam sacram supellecti­
lem esse quod máxime oculos et attentionem fidelium et infidelium at-
trahit cum immediate adhaereat personae ministrorum (scilicet ...8 sa­
cerdotum, episcoporum et cardinalium). 

Tertium verbum: prooemium urget: « necessitatem valde curandi 
materiam, formam et orna turn sacrae supellectilis et fideliter observandi 
leges artis sacrae ». Propterea consulendi sunt sacerdotes et laici periti 
in arte sacra cum omne pulchrum, vere pulchrum? debitum sit Deo. 
Numquam, autem, obliviscendum erit quod ars et vera pulchritudo prae­
sertim in simplicitate, in modestia rerum, et, ut ita dicam, in austeri-
tate « quasi in paupertate » et, certe, in proportione partium consistent, 
quod adeo correspondet exigentiis aetatis hodiernae. 

Quartum verbum: in eodem, autem, prooemio opportunissime ad-
ditur id quod mihi principale videtur: supellectilis sit, non solum se­
cundum leges artis sacrae, sed etiam, « iuxta liturgicam traditionem! ». 

Quintum verbum: quaero, autem, humiliter, ab hoc venerando coetu 
quo loco et quo tempore haec litúrgica traditio invenienda sit? Scimus 
omnes earn non immobili forma permansisse, sed, e contrario, evolutio-
nem cum temporibus habuisse. Quale momentum evolutionis eligen-
dum erit ut summe legitimum? Forsitan, saecula in quibus Ecclesia imi-
tata est stylum regale, stylum imperatorum et principum, quorum anuli 
et purpurae et throni et coronae et pelles armellinae et caudae recipie-
bantur, signum aliquando fidei et devotionis, sed non raro medium se-

lectum unice ad captandam benevolentiam Ecclesiae et praelatorum? 
Etiam hodie sic faciunt politici nostri. Reges illi et imperatores et prin­
cipes perierunt omnes, Ecclesia autem conservat, proh dolor! magno 
cultu, in liturgia sacra, mundanas traditiones ipsorum. 

Sextum verbum: cur non potius audimus exhortationem S. Ponti-
ficis Pii X, ut, « ad originem redeatur »? Antiquissima Liturgia in prae-
sepe incoepta est et prosecuta in labore et paupertate opificis, in deserto 
orationis et poenitentiae, in viis praedicationis et miraculorum et, ut 
corona, in cenáculo humilitatis (lotio pedum Apostolorum) et praeser­
tim in cenáculo 5 caritatis (institutio sacramenti amoris) et in cruce sacri­
ficii (« Consummatum est »)... Haec antiquissima, haec genuina liturgia 
primi et summi sacerdotis, Christi Iesu — ad quam nos omnes, in hac 
occasione singulari, quae nobis data est a Summo Pontifice Ioanne XXIII 
sanctissime regnante, certe, rediré volumus. Non est discipulus super 
magis trum? Nunc est tempus opportunum! 

Septimum et ultimum verbum: conclusionem statuo cum humili sed 
firmissima petitione, magno cum animo et maiore spe, ab hoc sancto 
Concilio Oecumenico Vaticano I I . Omnes nos actualem situationem ordi­
nis socialis novimus, cum violenta aversione a luxu et a quacumque 
ostentatione. Omnes novimus tribulationes fratrum nostrorum in non 
paucis regionibus, id est, in Ecclesia silentii et doloris. Omnes nos novi­
mus paupertatem, miseriam, famem et privationes permultorum 7 qui 
tamquam filii, nos Patres appellant. 

Ehu, venerabiles Vaires et carissimi Fratres? reducatur sacra supel-
lex ad formas au then tice Christianas, incipiendo a nimia magnificen-
tia et multiplicitate vestium nostrarum, a caudis, omnino, omnium prae­
latorum, usque ad nostras cruces episcopales, quando non Sanctorum 
Dei reliquiis referías sed pretiosis margarilis órnalas, ut exemplum di-
vulgetur in omnibus inferioribus gradibus. Nunc est tempus oppor­
tunum! 9 

Hoc erit practica confirmatio verborum illorum, quae, solummodo 
ut nuntium gratissimum in initio huius Concilii ad omnes homines bonae 
voluntatis a nobis, Patribus Conciliaribus 1 0 dedicata sunt et non debent 
ut pura verba manere. 

Parcite mihi, venerabiles Patres et Fratres caris simi,11 parcite ultimo 
fratri vestro qui ex corde sincero et in praesentia Dei vobis locutus est. 

In textu scripto tradito: 1 deest. 2 deest. 3 diaconorum. 4 deest. 
5 deest. 6 deest. 7 multorum. 8 deest. 9 deest. 1 0 deest. 
1 1 deest. 

9 
EXC.MUS P. D. CASIMIRUS KOWALSKI 

Episcopus Culmensis 

Em.me Princeps, venerabiles Patres, 

1. Ad capp. VI, VII , VI I I schematis de sacra Liturgia, omni laude 
in genere digna, audeo proponere humillime sequentes emendationes. 

In specie: pag. 193, in n. 88, lin. 32, scribitur: « Sanctae Sedis, 
vel episcoporum... erit ». Haec determinado est aliqua indeterminatio, 
et ideo liceat mihi proponere quod in sacrosanctis rebus liturgias, tota 
potestas legislativa in materia, quae unam dioecesim excedit, tota rema-
neat apud Sanctam Sedem, et quod Conferentiae episcoporum gaudeant 
iure initiativae, gaudeant potestate delegata, et gaudeant iure exsecutivo, 
sed non potestate legislativa stricte dicta. 

Ratio est haec: video optimum fundamentum potestatis legislativae 
Summi Pontificis pro tota Ecclesiae et episcopi Ordinarii pro sua dioe-
cesi; sed non video fundamentum potestatis legislativae, stricte dictae, 
pro coetu collectivo, salva structura Ecclesiae Catholicae monarchica. 
Insuper Conferentiae episcoporum possint subiacere... 

Praeses card. ALFRINTC: Excellentia Vestra loquatur de Liturgia, non 
de Conferentiis episcoporum. 

Orator: 2. Ad caput sequens, de cantu gregoriano, enuntiatur opti­
mum principium pastorale his verbis: « Episcopi ceterique animarum 
rectores sedulo provideant ut in qualibet sacra actione, vel sollemnissima, 
universus fidelium coetus actuosam participationem sibi propriam in cantu 
praestare possit ». Optimum principium pastorale; sed audivimus in hac 
aula saepe quod difficillimum est in exsecutione et in nonnullis natio-
nibus, ut audivimus, fere impossibile ad exsequendum. Sed in rebus 
arduis non est desperandum; sed ad S. Thomam Aquinatem recurren-
dum. Et Angelicus Doctor ponit distinctionem inter ordinem intentionis 
et ordinem exsecutionis. Certo certius cantus gregorianus in ordine sy-
stematico intentionis primus est; et ultimo loco enuntiatur, mérito, 
cantus in lingua vernácula. Sed quod est primum in ordine intentionis, 
saepe est ultimum in ordine exsecutionis, et vice versa. Ideo, teneo 
nostros fideles in primis edocendos esse in cantu, in sacro cantu vulgari, 
dico « sacro cantu vulgari » quia sacer cantus non solummodo dicit exse­
cu tionem secundum normas cantus estheticas, sed etiam meditationem 

fidei, veritatum fidei quae in lingua vulgari optime inielligibiles sunt 
pro populo et quas populus, Maria duce, in corde suo conferí. 

Et populus qui amaí suum canium sacrum in lingua vulgari polesi 
omnibus insidiis diaboli resisiere ut iam experti sumus per duo saecula 
in Polonia ubi populus cantaí in lingua vernácula et fide intrépida resi-
stit omnibus adversarás. Et hic populus ita praeparatus in sacro caníu 
vernáculo poíest ascenderé ad exsecutionem cantus gregoriani quia amat 
iam cantum, iam acíuose participa! in liturgia sacra; vidi propriis oculis, 
et 500.000 et 1.000.000 fidelium actuóse participare in sacra Liíurgia 
laíina, respondeníes latine ad acclamationes et cantanles « Gloria, Cre­
do » etc. in lingua vernácula. 

Haec est aliqua coniunctio orgánica, aliquod coexerciíium caníus li-
lurgici laíini cum cantu litúrgico in lingua vernácula. Et sicut in viía 
spirituali, viía mixía esí perfecíissimus modus vitae in terris, ita for­
tasse hic mixtus modus caníus liturgia, ex lingua latina et lingua ver­
nácula compositi est fortasse perfectissimus modus actuosae paríicipa-
íionis fidelium, totius coetus fidelium in sacrosanclo Missae sacrificio. 
El ideo audeo proponere ut inseratur in pag. 196, in n. 93: « Coexerci­
íium organicum cantus gregoriani una cum sacro cantu populari valde 
suadendum est ad actuosam participaíionem omnium fidelium procuran-
dam eí ad ipsius cantus gregoriani in pietate toíius coetus fidelium 
conservationem ». 

3. Ad caput de sacra arte. Peío humillime ul exíendaíur « prin­
cipium actuosae participations fidelium etiam ad praeparationem et con-
fecíionem operum artis ». In omni pieíaie, in omni cultura populorum, 
latent thesauri absconditi qui possunt esse optimus fons inspirationis 
esíheíicae et exsecutionis aríisíicae. Eí ideo consulendus esí stylus au-
íochíonicus et stylus modernus in construendis ecclesiis eí in conficien-
dis operibus artis sacrae, in quibus populus eíiam acíive participat, non 
exclusa activa participatione in construendis ipsis ecclesiis, quia haec 
praxis multum valet ad hoc quod fideles ecclesiam suam amení eí nullo 
modo in difficillimis circumsíaníiis deserant. 

Faxit Spiritus Sanctus uí hoc Sacrosancíum Concilium Vaíicanum 
inaugureí novam auream aeíaíem evoluíionis cantus sacri et artis sacrae, 
ut possimus omnes, una cum nostris fratribus redeuntibus ad unita­
tem Ecclesiae, et orare et cantare per D. N. I. C. qui sedens ad dexteram 
Paíris non desinit esse mitis et humilis Corde et cuius imperium non 
desinit esse in Ecclesia Sancta Romana iugum suave et onus leve. Dixi. 

Textus scripto traditus: 
I. Valde laudanda sunt capp. VI, VII, VIII schematis de s. Liturgia, quia 

de thesauro Ecclesiae proferunt nova et vetera. 

In specie vero quoad sacram supellectilem, quaestio de casulis sic dictis gothi-
cis iam matura esse videtur ita ut usus huiusmodi casularum a S. Sede generaliter 
approbatus in tota Ecclesia legitimus evadat. 

Quoad n. 88, pag. 193, lin. 32, ubi indistincte dicitur « Sanctae Sedis vel epi­
scoporum... erit »: omnino necessarium esse videtur ut tota potestas legislativa 
limites unius dioecesis excedens apud S. Sedem maneat et Conferentiae episco­
porum gaudeant potestate delegata et executiva normarum a sola S. Sede statuta-
rum et ita unitas in varietate et varietas in unitate salvetur. Ratio est quia 

a) non satis certum est fundamentum potestatis legislativae pro ente col-
lectivo salva Ecclesiae structura; 

b) Conferentiae episcoporum limitibus nationis vel regionis coarctatae 
persaepe influxibus subiacent, qui legislationem ad puram mentem Ecclesiae dif-
ficilem reddunt. « Pater gentium » per saecula vocatus et extitit successor S. Petri, 
Romanus Pontifex. Haec paternitas potest recte certum delegari sed non potest 
demi. 

I I . In capite de Música sacra optime dicitur, pag. 196, n. 92, lin. 2 et sequen­
tes: «Episcopi ceterique animarum pastores sedulo provideant ut in qualibet 
sacra actione vel sollemnissima universus fidelium coetus actuosam participatio­
nem sibi propriam in cantu praestare possit ». Ut finis hic assequatur distinguen-
dus est ad mentem Doctoris Angelici ordo intentionis sive systematicus ab ordine 
executionis. In ordine systematico certo certius cantus gregorianus primum locum 
tenet, cantus vero popularis religiosus ultimo loco enuntiatur, sed ut ait S. Doctor 
quod ultimum est in intentione et systematice, potest attentis circumstantiis con­
crete esse primum in executione. Ideo ex rationibus pastoralibus fideles erudiendi 
sunt et manuducendi ad cognitionem, amorem et praecipue ad praxim vere sacram 
cantus popularis ut non solum principia Musicae sacrae cognoscant et adament, 
sed in textibus sibi notissimis veritates fidei retineant et conservent ac exemplo 
Beatae Mariae Virginis meditentur conferentes in cordibus suis (Luc. 2, 19, 59). 

Hic cantus religiosus popularis e. g. in Polonia de licentia S. Sedis quoad 
partes immobiles Liturgiae (Gloria, Credo) etiam in Missis sollemnioribus máximo 
cum fructu organice coexistit et coexercetur cum lingua latina a populo valde amata. 
Experientia nostra per duo saecula difficillimis in circumstantiis protracta cer-
tiores nos reddidit fideles actuosissime participare in Liturgia latina etiam sollem-
niter cantata, si ipsi omnes sive tota plebs sancta in lingua vernácula partes immo­
biles Missae cantant. Per huiusmodi organicam coniunctionem Liturgiae latinae 
et sacri cantus popularis fides populi nostri non solum conservata et ab omnibus 
deviationibus praeservata manet sed etiam uti virtus theologica de die in diem 
crescit. Haec fides saepissime in sacro cantu populari professa et magis ac magis 
in omnes partes vitae introducta omnes adversarios vincit. Huiusmodi orgánica 
coniunctio responsoriorum in lingua latina et sacri cantus popularis in Missa ef-
ficit ut in Officiis etiam sollemnioribus ecclesiae nostrae semper plenae et plenis-
simae maneant et numerus fidelium per sacrum cantum popularem fructuose parti-
cipantium in Liturgia Missae, in nonnullis festis, ingentem numerum 500.000 et 
1.000.000 (e. g. Czestochowa) attingit. Fideles tali modo praeparati et in cantum 
gregorianum suaviter introducti possunt postea in suis paroeciis cantum latinum 
gregorianum exercere, ecclesiis plenis et fidelibus contentis manentibus. Huic or-
ganicae coniunctioni et organicae evolutioni cantus gregoriani ex cantu populari 
periculum exstat in proiectu recitandi Officium divinum in lingua vulgari. Num 

poterimus exsequi a fidelibus incultis et linguae latinae ignaris cantum gregoria-
num, si clericis ex professo in lingua latina edoctis conceditur licentia generalis 
recitandi Officium divinum in lingua vernácula? Non solum defendendum et con-
servandum esse censeo patrimonium cantus gregoriani, sed puto saluti anima­
rum sacerdotum nostrorum magis profuturum — unitatis Ecclesiae gratia — 
Officium divinum breve et amoenum in lingua latina quam recitationem Officii 
divini in lingua vernácula. Caveant, quaeso, Patres Conciliares, ne Sancta Eccle­
sia ex ista tendentia aliquid capiat! 

Ideo in pag. 196, in n. 93 ad lineam addendum esse censeo « Coexercitium 
organicum cantus gregoriani una cum sacro cantu populari valde suadenda est ad 
actuosam participationem omnium fidelium promovendam et ad ipsius cantus gre­
goriani in pietate totius coetus fidelium conservationem ». 

I I I . Quoad Artem sacram in pag. 199, ad n. 99 addendum esse censeo « prin­
cipium actuosae participationis fidelium in sacra Liturgia etiam ad praeparatio-
nem et constructionem operum Artis sacrae máxime ecclesiarum, extendendum 
est ». 

Sicut in Música sacra ita etiam in Arte sacra cultura omnium populorum prae-
bet uberrimum fontem et inspirationis artisticae et executionis operum Artis sa­
crae; ut nempe opera artis nostrae stylo autochtono constituantur et ita fidelibus 
modo intelligibili ac facili infinita attributa Dei, vitam et merita Christi et viam ad 
salutem aeternam efficacissime doceri valeant. 

Faxit Spiritus Sanctus, ut Sacrosanctum Concilium Vaticanum aperiat epocam 
novam Artis sacrae in sensu latissimo et indumentorum sacrorum, et Musicae 
sacrae, et Artis pulchrae per organicam coniunctionem Sanctae Romanae Ecclesiae 
saecularis patrimonii cum divitiis culturae singulorum populorum, Summo Ponti­
fice duce, episcopis intime collaborantibus et populo christiano actuóse partici­
pante ita ut in sacra Liturgia et orare et cantare et pulchra opera sacra conficere 
possimus, facientes veritatem in caritate, per Dominum Nostrum Iesum Christum 
qui sedens ad dexteram Patris non desinit esse mitis et humilis corde et cuius 
iugum usque ad finem saeculorum in Sancta Ecclesia Catholica manet suave et 
onus leve. 

10 

EXC.MUS P. D. PAULUS YOSHIGORO TAGUCHI 
Episcopus Osakensis 

Venerabiles Fratres, 

Iam multa aeque bene ab aliis Patribus dicta sunt de sacra supellec­
tile et de arte sacra praesertim 1 sub luce paupertatis atque simplicitatis 
evangelicae. Quae omnia libenter confirmare velim. Liceat, tamen, mihi 
aliquas tantum animadversiones addere sub aspectu apostolatus missio-
narii. 

Experientia multorum annorum vitae episcopalis, satis cognovi epi­
scoporum vestes litúrgicas, in Iaponia saltern, simpliciores reddendas 

atque sensui et moribus populi nostri magis aptandas esse. Ipsi etiam 
colores vividi atque fortes oculorum aciem populique sensum artisticum 
offendunt, qui eos temperatos et bene compositos máxime praefert. Quae 
vero pompam aliquam exhibent, ut cappa magna et similia, in nostra 
regione (etiam forsitan in aliis) nimis discedunt ab hominum hodierno-
rum mente, quae simplicitatem atque moderationem prae omnibus in-
tendit. 

Alia quaedam, sicut frequens impositio atque depositio mitrae in 
functionibus pontificalibus, genuflexio coram episcopo ad osculum anuli, 
sive intra sive extra functiones sacras, vix intelligi possunt et fide­
lium atque infidelium admirationem non levem excitant. 

Ut breviter dicam, non pauca inveniuntur, transactis aetatibus in 
Occidente exorta atque evoluta, quae nunc sensu et significatione ca-
rent, saltem in nostra regione, immo potius aliquod impedimentum af­
ierre possunt ad fidei propagationem. 

Condiciones Ecclesiae iam fundatae in statibus catholicis, a condi-
cionibus Ecclesiae in terris Missionum fundandae satis differunt neque, 
uti patet, eadem eodemque modo diei possunt pro omnibus indiscrimi-
natim. 

Quare, salvo meliore iudicio, sequentes additiones proponere audeo: 
1. Ad art. 88, cap. VI, pag. 193, a lin. 32 haec addenda videntur: 

« Et in primis curare ut vestes liturgicae aetatis nostrae condicionibus 
et diversorum populorum sensui atque moribus magis aptentur ». 

2. Ad art. 89, pag. 194, sequentia addenda videntur: « Praeterea 
rubricae circa usum pontificalium in functionibus liturgicis examini de-
nuo subiciantur atque simplificentur ». 

3 et ultimo. Ad art. 99, cap. VII I , in pag. 199, monitionem se-
quentem addi velim: « In adhibendis vero elementis artis propriae po­
pulorum non christianorum, sedulo cavendum est ne ilia introducan-
tur quae infidelium superstitionem adhuc redolent, ideoque christianorum 
animum offendunt. Placet quidem neophytis nostris prudens adaptatio, 
sed non aeque placet imitatio immoderata, quae quamdam repugnantiam 
populi interdum gignere potest ». 

« Missionarii exteri, optima quidem volúntate, non raro conantur 
ecclesias conficere, altaría, imagines aliaque ad imitationem aedium ar-
tiumque indigenarum, etiam aliarum religionum, ut nativis placeant, 
quae non semper a clero et populo nationali probantur. Vera adaptatio 
non ictu, non vi perfici potest, sed virorum summa arte praeditorum 
ope, per diuturnum temporis tractum paulatim obtinenda est ». Dixi. 

In textu scripto tradito: 1 deest. 

EXC.MUS P. D. FRANCISCUS JOP 
Episcopus tit. Dauliensis 

Em.mi, exc.mi, rev.mi Patres Conciliares, 

Pauca vellem prof erre ad art. 89, cap. VI, nempe de usu pontifica­
lium. Aliquando in vita Ecclesiae occurrunt speciales, valde graves cau­
sae, cum bono Ecclesiae Catholicae coniunctae, exigentes, ut usus ponti­
ficalium episcopis, id est, solis iis qui ordinationem episcopalem recepe-
runt, stricte reservetur, exclusa prorsus facúltate utendi pontificalibus 
a sacerdotibus loco episcoporum in iurisdictione ecclesiastica exercenda 
suffectis. Proinde, reservatio usus pontificalium pro solis episcopis ob 
has causas esset necessaria. 

Deinde in pag. 199, in prooemio cap. VII I de arte sacra, in primo 
versículo, loco verborum: « Inter nobilissimas ingenii humani exercita-
tiones », meo humili iudicio melius esset poneré verba: « Inter nobilis-
sima humani generis opera »; agitur enim potius de ipsis effectibus in­
genii humani iam productis; dum in versículo quarto eiusdem prooemii 
verba: « humanis operibus » substituí possint verbis: « humanis exer-
citationibus ». 

Nunc breviter loquar nomine episcoporum Poloniae, una cum em.mo 
card, primate nostro hic praesentium, de relatione nostra ad totum schema 
ipsius constitutionis de sacra Liturgia, iam enim disceptationes de hac 
re absolvuntur et perveniunt ad finem. 

Constitutionem hanc optime expeditam esse multi venerabiles Fra­
tres, in aula loquentes, agnoscebant, licet numerosas propositiones in 
favorem linguae vernaculae, sive ampliandae potestatis episcoporum pro-
ferebant, aut emendationem quorundam statutorum postulabant, vel tan­
dem magis particularia praescripta in constitutione optabant. 

Attamen, constitutio non potest continere particularia praescripta, 
finis eius enim est statuere tantum normas generales et « altiora princi­
pia generalem liturgicam instaurationem respicientia », iuxta verba feli­
citer regnantis Papae Ioannis XXIII. 

Principia vero totius constitutionis a viris doctis et magnopere pe-
ritis luculenter et clare sunt exarata ac aperiunt viam non solum ad pa-
storalem et didacticam aptationem Liturgiae, sed etiam ad uberiorem 
scientiam de sacra Liturgia promovendam. Et hoc est praecipuum opus 
instaurationis Liturgiae sacrae: plena nempe eius cognitio et actuosa 
participatio in functionibus liturgicis. 

In his disceptationibus multa dicta sunt de lingua sacrae Liturgiae. 
Pro nobis, episcopis Poloniae, lingua latina magni pretii est et cara sem­
per existit ac permanebit. In hac enim lingua scriptae sunt primae noti-
tiae historicae de nostra natione et de eius baptismo, quae ad nos perve-
nerunt. Antiqui scriptores nostri, utpote Beatus Vincentius Kadlubek, 
primus scrip tor polonus, historiam populi nostri in lingua latina exa-
ravit; multique nostri poetae, saeculi praesertim decimi sexti et decimi 
septimi, ut Kochanowski, Sarbiewski ceterique, in lingua latina sua 
opera suaque carmina componebant. 

Sed praecipue propter hanc eminentem causam lingua latina nobis 
cara sit, quia munimen et praesidium forte nostrae religionis catholicae 
et unionis cum Ecclesia decursu saeculorum apud nos non semel appa-
rebat turn contra varios « novatores », turn etiam contra periculum ex 
parte schismatis, nobis saeculo elapso imminens... 

Praeses: Excellentia vestra velit loqui de cap. V et sequentibus! 
Orator: Lingua latina est elementum unitatis Ecclesiae; desidera-

mus itaque, ut in Ecclesia Catholica servetur prout lingua ecclesiastica...1 

Altera quaestio...2: saepe saepius constitutio de Liturgia3 loquitur 
de Conferentiis episcoporum? Petenda sunt specialia praescripta a Sede 
Apostólica, Conferentias episcoporum spectantia...5 quinam ordo ser-
vandus in varus causis in Conferentiis G pertractandis; quid tandem cen-
sendum est de Conciliis provincialibus; an cesset obligatio ea celebrandi 
vicésimo quoque anno, et sic porro. 

Schema constitutionis de sacra Liturgia, omnibus perspectis, post 
peractas paucas emendationes, hic a Patribus expostulatas, episcopi Po­
loniae cum sincera gratitudine erga commissionem praeparatoriam litur­
gicam, quae ipsum confecerit, recipiunt et acceptant. Dixi. 

In textu scripto tradito: 1 et in Ecclesia occidentali adhibeatur prout lingua 
litúrgica omnino in Missae celebratione et in Officii Divini recitatione a clericis 
peragenda. In cantibus chori vel populi infra Missam cantatam exsequendis, in 
Lectione et Evangelio eiusdem Missae, in Sacramentis administrandis, in officio 
funebrali et in ceteris actionibus liturgicis perficiendis, largior et amplior usus 
linguae vernaculae est desiderandus, quae quidem pro nostra regione a Sancta Sede 
benigne iam impertita sunt. 2 de Conferentiis episcoporum. Est novum ens 
iuridicum; 3 deest. 4 hisce Conferentiis. 5 necessaria ad determinan-
dum, ex quibus episcopis Conferentiae componuntur (residentiales, titulares, or­
dinarii, auxiliares), varia enim sub hoc respectu praxis habetur; quomodo pro-
cedunt Conferentiae. 6 deest. 

EXC.MUS P. D. PETRUS CANISIUS VAN LIERDE 
Episcopus tit. Porphyriensis 

Em.me Princeps, 

Humili animo te deprecor ut emendationum proponendarum alicuius 
gravis quaestionis saltem rationes primarias et solum concisis verbis enun-
tiare vale am.1 

Em.me Princeps et Patres venerandi, 

Cap. VII schematis constitutionis de sacra Liturgia ubi sermo insti-
tuitur de música sacra duo proponit elementa. 

N. 94 loquitur de cantu gregoriano, quem Ecclesia romana agnoscit 
tamquam suae Liturgiae proprium et cui principem locum in solemni Litur­
gia tribuit, dum n. 91 hanc Liturgiam solemnem edicit lingua latina esse 
perficiendam simul enuncians nonnullos cantus lingua vernácula peragi 
posse. Hi duo numeri simul sumpti ostium aperiunt ad duplicis generis 
cantum gregorianum in solemni Liturgia adhibendum, cantum scilicet 
gregorianum latinum et cantum gregorianum vernaculum. Heic subest, 
venerabiles Patres, magni ponderis pastorale negotium quod non linguam 
respicit sed ipsum cantum liturgicum. Et, ut statim quaestionis humili 
animo 2 cardinem incunctanter adsignem, heic magnum latet periculum 
pro fere bimillenario gregoriano cantu Sanctae Matris Ecclesiae? 

1. Ordinate nunc procedat huius...4 argumenti concisa disceptatio...5 

Gregoriani cantus proprietates ex intimo cum sacra Liturgia nexu dedu-
cuntur: eius nempe sanctitas...6; formae bonitas...7 universitas, qua re-
ceptaculum exstans 8 multiplicis antiquitatis culturae non latinae, simul9 

omnes homines suaviter afficere valet. Quis, inde, non poterit huius can­
tus valorem percipere, valorem ... 1 0 historicum, artificem, liturgicum 
sed,11 quod magnopere nunc interest, eius valorem spiritualem et pasto-
ralem quo praestat et se extollit super omnibus musicae artis operibus 
et monumentis? 

Ut modice loquar iuxta rei veritatem, si cantus gregorianus recte, 
digne et pie celebratur, sensuum tumultus fit quietatio, suavis habetur 
spiritus commotio, animi cordisque ad Deum elevatio et in divinum sen-
sum penetratio. 

Hic iacet utique fundamentum permagnae restaurationis cantus gre­
goriani a Summo et Sanctissimo Pontífice Pió X lucide perspectae, forti-

ter volitae, et incunctanter exsecutae .. . 1 2 : « Restaurare omnia in Chri­
sto » voluit sed, mirabile dictu, a restauratione cantus liturgici arduum 
aggressus est opus. 

Pius XI eamdem percucurrit viam magnopere premens hoc in nego-
tio venerandi cleri institutionem totiusque Christi13 populi participa-
tionem: quas eminenter tutati sunt atque promoveré actuóse et effica-
citer Pius XII sanctae memoriae et post eum, vivido praeeunte exemplo, 
Ioannes XXIII feliciter regnans. 

2. Cantus gregoriani thesaurus inaestimabilis, praedictis in adiunctis 
et praefato restaurationis itinere percurso, nunc, ad solemne Concilium 
Vaticanum II pervenit. 

Ut in exordio iam enuntiatum fuit, schematis textus cantum grego-
rianum in solemni Liturgia principem tribuit locum, ast simul possibilem 
inducit interpretationem nonnullos scilicet cantus gregorianos lingua ver­
nácula exsequendos. 

Quae res est undequaque quid novum prorsusque insolitum. Uti­
que, compertum est mihi solemnem venerabilium Patrum coetum circa 
hanc rem deliberare posse, sed licitum sit demisso enuntiare animo hanc 
novitatem aliquid proponere reapse 1 4 « contra naturam » ipsius grego­
riani cantus indeque contra genuinas leges huius sublimis artis. Esset in-
super contra huius cantus efficaciam et pastoralem vim superius adsigna-
tam et magnum ingereret periculum diminuendi sensim sine sensu ipsum 
gregorianum cantum usque dum, non dicam scientifice et theoretice, sed 
practice et concrete relegaretur in aliquod 1 5 musaeum archeologicum. 

Alia ex parte, vernaculae linguae utilitas in cultu sacro minime est 
deneganda cum in regionibus antiquitus suavi Christi Evangelio subdi-
tis turn in Ecclesiis nuper erectis. 

Quomodo solvenda haec quaestio non tam lingüistica quam artifex-
religiosa immo et eminenter pastoralis? Quomodo itaque salvandus et 
fovendus cantus gregoriani magnus valor pastoralis et simul salvanda et 
fovenda cantus vernaculi aeque pastoralis utilitas? 

Solutionis principia. 
I. Servare et augere in Ecclesiae vita et hodierno in apostolatu 

cantum gregorianum ceu cantum proprie et primarie cantum liturgicum, 
id est, in actionibus liturgicis celebrandum. 

I I . Servare et augere in Ecclesiae vita et hodierno in apostolatu 
canticum religiosum popularem ceu cantum proprie et primarie extra 
actiones litúrgicas, auxiliariter et secundarie in actionibus liturgicis 
adhibendum. 

I I I . Praeparare 1 6 et creare in Ecclesiae vita et hodierno in aposto­
latu novum genus cantus liturgici, populorum praesertim 17 Ecclesia-

rum nuper erectarum ingenio ac consuetudinibus naturaliter aptati, 
cantui gregoriano valde proximi et familiaris; qui novum cantus ge­
nus, si animarum bonum id suadet,ls adhiberi poterit in actionibus 
etiam 1 9 liturgicis, eo quidem sensu ut cantum gregorianum non extru-
dat sed fraterne comitetur...20 

3. Hisce tribus21 principiis suffultus, textus schematis emendationes 
sequentes reverenter propono: 

Pag. 195 ad n. 91. 1. Post ultima verba secundae pericopae « et 
conditioni accommodati statuuntur » addatur parvulus numerus 3, qui 
numerus sequen tern notulam introducat: « Pii XII Litterae Encyclicae 
Musicae sacrae disciplina, die 25 decembris anni 1955, et Instructio 
de Música sacra et sacra Liturgia, n. 25). 

2. Tertia pericopa huius numeri22 funditus permutetur: « Insuper 
sit (non « proinde »), insuper sit23 Conferentiis episcopalibus in sin­
gulis regionibus Sanctae Sedi proponere ut cantus religiosus popularis 
in solemni liturgia et aliis in actionibus liturgicis lingua vernácula peragi 
possit ». 

Pag. 197 ad n. 97, a lin. 16 usque ad 2 4 lin. 18, post verba penúlti­
ma,25 « in officiis sacris », inserantur haec verba:26 « cantu litúrgico 
gregoriano quidem non excluso ». 

Praeses em.me et Patres venerandi, hisce prae oculis habitis, con­
clusions instar?' humili animo censeo non pauca accederé emolumenta 
ad Sanctae Ecclesiae musicae artis modulationes atque cantum, videlicet: 

Sacer cantus gregorianus fere bimillenarius non solum a lenta suf-
focatione salvatur, verum etiam ubique terrarum ad perutilem incedit 
profectum suam semper inducens efHcaciam spiritualem et pastoralem; 
sacer novus cantus liturgicus, praesertim in Ecclesiis nuper erectis, anti-
quissimum gregorianum cantum comitans, Sanctae Ecclesiae maternum 
spiritum 2 8 aeque ac perspicacem animum 2 9 nostris modernis tempori­
bus ostendit30 ad victoriam; et tandem, cantus religiosus popularis, du-
plicis praefati cantus ... 3 1 aemulator, Ecclesiam Dei populumque christia-
num indesinenter adiuvat ad spiritualium gratiam gaudiorum fovendam. 
Dixi. 

In textu scripto tradito: 1 deest. 2 deest. 3 S. Matris Ecclesiae cantu 
litúrgico gregoriano. 4 gravis. 5 Cantus gregorianus in S. Romanae Eccle­
siae Liturgia a primis saeculis adhibitis tres cognoscit aetates: prae gregoriana, 
quae affert elementa ex Liturgia synagogali Veteris Testamenti, ex regionibus syris 
et graecis, immo ex gentilibus latinis; gregoriana, in qua elementa praeiacentia 
a S. Gregorio Magno ut memoriae proditur, colliguntur, latine perfectius confi-
ciuntur et ordinantur; postgregoriana, in qua gregorianus cantus novis formis et 
modis augetur, vetustioribus digne obtemperantibus. Undequaque digna se prae-



CONGREGATIO GENERALIS XVIII 657 

bet huius cantus natura: vocalis enim est, intime cum verbo latino coniunctus; 
monodicus, una tantum procedens melodía, etsi a pluribus decantata, aequae com-
muniter est mensurae; et quam intime cum divino litúrgico cultu connexus, quo 
explanantur eius miranda formarum multiplicitas simul ac simplicitas necnon eius 
recta definido ceu Sacrae Liturgiae authentica deprecado cantantibus expressa vo-
cibus. Etiam. 6 id est precationis liturgicae vis atque vigor, actuosus et pene­
trans; 7 seu ars in genere suo perfectissima, quae hodie ab omnibus cultoribus 
historiae musices ubique terrarum in magna aestimatione habetur; 8 cum ex-
stet. 9 etiam. 1 0 ut pressius dicatur. 1 1 et. 1 2 Iste vir piissimus ad 
hanc restaurationem non se accinxit praeprimis artis musicae rationibus permotus, 
sed eximiis pastoralis ministerii postulatis ductus. 1 3 christiani. 1 4 propo­
sitara novitatem reapse prae se ferre aliquid. 1 5 quoddam. 1 6 Praemeditari. 
1 7 deest. 1 8 et condicionibus pro sacro cantu a S. Pío X praescriptis praediti 
(Motu proprio Tra le sollecitudini, 22 nov. 1903, nn. 1-5). Animarum bono id 
suadente, istud novum genus. 1 9 deest. 2 0 Horum principiorum brevis com-
mentarius: 

A) Inter cantus gregoriani modulationes plurimae exstant ad populum desti-
natae et a populo decantandae. Quae actuosa fidelium participate tribus gradibus 
perfici potest quorum primus et alter omnes afficit fideles dum tertius est urgendus 
praesertim in communitatibus religiosis et in seminariis.1 

Ne dicas huic fidelium actuositati obstare linguae latinae ignorantiam. Quae 
ignorantia satis sufficienter est superanda tribus adiumentis quas a Summo Pontí­
fice Pío XI I libenter usurpamus: 2 

1. Utile est hortationem repetere a Patribus Concilii Tridentini iam adhibitam 
ut Pastores frequenter inter Missarum celebrationem ex iis quae in Missa leguntur 
aliquid exponant et declarent, diebus dominicis et festis. Quod opus in catechesi 
est prosequendum. 

2. Praesertim hac nostra aetate manualibus libris utendum est ubi S. Litur­
giae verba in vulgarem sermonem conversa sunt. Tali enim modo christifideles iu-
vantur et illuminantur ut ipsi quoque ea intellegant et quasi participent quae a 
sacrorum administris lingua latina proferuntur. 

3. Christifideles inde a pueris saltern faciliores et magis usitatas modulatio­
nes gregorianas addiscant, eisque etiam in sacris ritibus liturgicis uti sciant, ita 
ut hac quoque re Ecclesiae unitas et universitas in dies magis effulgeat. 

B) Quid enunciandum de modulationibus ipsi chow destinatae? Quamvis 
fideles difficilius has melodías profusas et ornatas intellegant, horum attentio et 
imaginatio sic percellentur ut pietas utiliter excitetur et omnium voluntas Deo 
magis adhaereat. 

Insuper nullatenus est obliviscendum S. Liturgiae cultum et praesertim cantus 
gregoriani dignam devotamque exsecutionem divini mysterii sensum, sacri silen-
tii spiritum meditationisque affectus apud Christifideles fovere atque augere. 
Quod pulchrum nexum cum S. Liturgia Ecclesiae Orientalis constituit necnon 
quietem saluberrimam inter velocissimos pulsus nostri currentis saeculi. 

1 S. Rituum Congregado: Instructio de Música sacra et sacra Liturgia, 3 sept. 
1958, n. 25 : A.AS., 50 (1958), pp. 639-640. 

2 Litt. Encycl. Musicae sacrae disciplina, 25 dec. 1955: A.AS., 48 (1956), 
pp. 16-17. 

42 (II) 

Ceteroquin fidelium participatio interna esse debet, nimirum pia animi atten-
tione et cordis affectu exercitata uti expresse iam declarata « Instructio » enun­
ciate Ad quam participationem intimius fovendam etiam iuvant praefatae grego­
riani cantus modulationes. 

Ad I I . De isto cantu religioso populari summatim enuncianda sunt quae 
sequuntur: 

1. Extra sacras aedes plurimum iuvat iste cantus praesertim in piis ducendis 
pompis et in peregrinationibus ad sacra templa, in multis Congressibus omnibus-
que associationibus apostolatus catholici, inter quas magnum obtinent locum quae 
puerorum et puellarum institutioni se devovent. 

2. Inter sacra templa praefatus cantus utiliter cantari potest in actionibus et 
caeremoniis non liturgias quae uno verbo « pia exercitia » nominan tur; necnon 
in sacris actionibus liturgicis non solemniter celebratis uti v. gr. in Missa lecta. 

3. Quinimmo vel in ipsis actionibus liturgicis solemniter celebratis post sacra 
verba litúrgica latine cantata, praefati cantus usus cum Sanctae Sedis venia est to-
lerandus si pro locorum ac personarum adiunctis saecularis vel immemorabilis 
consuetudo prudenter submoveri non potest « firma tamen lege qua statutum est 
ne ipsa verba litúrgica vulgari lingua canantur ». 4 

Ad I I I . Tertium principium duo praecipua edicit elementa: 
1. Usus cantus sacri in Ecclesiis nuper erectis est promovendus iuxta modu­

lationes músicas ingenio et consuetudinibus populorum proprias ita quidem ut 
« hae gentes suis religiosis canticis, quae non raro etiam excultis nationibus admi-
rationem movent, similia opponant carmina sacra christiana, quibus veritates fidei, 
vita Christi Domini, ac Beatae Mariae Virginis et Sanctorum laudes lingua et 
modulationibus iisdem gentibus familiaribus, celebrentur » (ib., pag. 22) . 

2. Sicut in enunciando principio altero ita in proponendo tertio principio 
similiter est inculcandum cantus gregoriani usum non opponi gentium et populo­
rum cantui sacro neque fas esse praefatum gregorianum cantum apud istas gentes 
neglegere uti solemniter in supradictis Litteris Encyclicis monet Pius X I I : «Iidem 
autem Missionales memores pariter sint Ecclesiam Catholicam, inde ab antiquis 
temporibus, cum in regiones fidei lumine nondum collustratas Evangelii praeco-
nes mitteret, una cum sacris ritibus litúrgicos quoque cantus, inter quos gregoria­
nos modos, inferre contendisse, idque eo consilio ductam, ut populi, ad fidem ad-
ducendi, modulationum suavitate capti facilius ad christianae religionis veritates 
amplectendas permoverentur » (ib., pp. 22-23). 

Litteralis et recta utriusque elementi interpretado fundamentum utique prae-
bet ad novum cantus liturgici genus creandum in ecclesiis nuper erectis iuxta 
sensum in tertii principii enunciatione profertum. 

2 1 Tribus praefatis. 2 2 sic. 2 3 deest. 2 4 deest. 2 5 deest. 2 6 ver­
ba quae sequuntur. 2 7 deest. 2 8 maternus spiritus. 2 9 perspicax ani­
mus. 3 0 ostenditur. 3 1 pedisequus et. 

3 N. 22: A.A.S., 50 (1958), pp. 637-638. 
4 Pius XI I , Litt. encycl. Musicae sacrae disciplina, 25 dec. 1955: A.A.S., 

48 (1956), pp. 16-17. 

13 

EXC.MUS P. D. VILLELMUS KEMPF 
Episcopus Limburgensis 

Venerabiles Patres Conciliares, 

Liceat mihi quoque quaedam adnotare de música sacra. 
Pergratus sum rev.mis Patribus qui, defendentes dignitatem musi-

sae sacrae, earn potius partem integralem Liturgiae quam eius ancillam 
haberi volunt. Utique, ipse cantus, in omni solemni Liturgiae celebra-
tione, evenit eo ipso actio litúrgica et quidem tribus ex rationibus, sci­
licet: 1 orationes nobiliore modo exhibens, pias 2 affectiones ac medita-
tiones cordis fervide manifestans, necnon internam participationem ac-
tuosam efEcaciter promovens. 

Accedo ex animo, ergo, petitioni ut n. 90 schematis sensu praedicto 
emendetur? 

Porro, addatur in n. 94 aliquod4, complementum (post lin. 31), 
quod sic vel simili modo sonet:5 «Hodiernis temporibus, dum ubique 
terrarum Musicae opera per radiofusionem, televisionem, magnetopho-
nia, discos sonantes inaudito modo divulgantur, viri periti ne oblivi-
scantur opera Musicae quodam 6 sensu generaliore sacrae, puta sic dicta 
" Oratoria " musicalia, initiata a S. Philippo Neri, aliaque huiusmodi 
opera,7 quae suo modo eximia praeconia sunt religionis christianae, etsi 
non immediate inserviunt cultui divino ». 

Tandem, rogo ut, ad promovendam Musicae sacrae ulteriorem 8 evo-
lutionem, in praxim deducantur vota ultimi Conventus Internationalis de 
Música sacra, anno elapso 9 Coloniae habiti, imprimis quoad 1 0 illud de-
cimum quoad Internationalem Organizationem Musicae sacrae insti-
tuendam. 

Vota ista et schema quoddam Organizationis Internationalis trado 
scripto commissioni competenti.11 Dixi. 

In textu scripto tradito: 1 In n. 90 schematis Música sacra nuncupatur « an-
cilla Liturgiae ». Haec formula non videtur ipsam naturam Musicae sacrae sufE-
cienter exhibere. Nonne in aliquo ritu cantato, i. e. in forma solemniore ritus 
(puta in Missa cantata) ipse cantus praecise est actio litúrgica? In quacumque 
solemni Liturgiae celebratione Música sacra dicenda videtur non tantum ancilla, 
sed potius pars integralis Liturgiae, et quidem. 2 deest. 3 Propono igitur, 
ut n. 90 schematis tali modo emendetur: « Música sacra tam nobilem in Liturgia 
locum ex Patrum traditione habet, ut cuiuscumque solemnioris liturgicae celebra­
tionis ipsa sit pars integralis, orationes suavius ac nobilius exhibens, pia cordis 

meditationes et affectiones fervide manifestans, unanimitatem et internam parti-
cipationem actuosam efEcaciter fovens. Tanto ergo pulchrior et sanctior erit, quanto 
actioni liturgicae arctius connectetur ». 4 hoc. 5 deest. 6 deest. 
7 deest. 8 deest. 9 1961. 1 0 votum. 1 1 deest. 

14 

EXC.MUS P. D. ANDREAS SAPELAK 
Episcopus tit. Sebastopolitanus in Thracia 

Venerabiles Patres Conciliares, 

Verba mea sunt de cap. V, de calendario recognoscendo, in pag. 192../ 
Ut festum Paschatis certae diei dominicae assignetur, toto corde as-

sentior. Quod autem in hac re etiam fratrum separatorum assensum 
petatur, speciatim cum gaudio accipio. Certe hi contactus atque colla-
boratio magni momenti erunt ad mutuam benevolentiam fovendam et 
unitatem firmandam. 

Sed dum propositionem n. 85 laeto animo extollo, n. 86, de calen­
dario fixo inducendo, mihi anxietatis causa est. Traditione enim Ecclesiae 
in re litúrgica inspecta, causas proportionatas ad fovendam hanc ma-
gnam innovationem minime video. Cum theoretice utique discussio de 
hac re fieri possit, quod autem ad praxim pertinet, saltem haec duo ar­
gumenta gravioris momenti consideranda mihi videntur: 

1. Post nimis luctuosas separationes orientalium et occidentalium 
regionum ab Ecclesia Catholica, multae divisiones ac differentiae inter 
christianos lamentandae sunt. Tamen fere omnes fratres separa ti — etsi 
duo calendaría, Gregorianum nempe et Iulianum, vigeant — diem do­
minicana eodem die mensis ac catholici celebrant. Hoc sine dubio ma­
gnum vinculum externum unitatis christianorum exstat. 

Si introducatur novum calendarium fixum, etiam hie cardo commu­
nis vitae christianae et socialis fere omnium christianorum in periculo 
versetur, quia dies dominica in calendario fixo non incideret eodem die 
mensis ac in actuali calendario, itaque perdifficile erit omnes christianos 
hoc novum calendarium accipere. 

2. Graviores, meo iudicio, consequentias introductio calendarii fixi 
haberet in his partibus orbis christiani quae sub atheisticis guberniis in-
veniuntur. Haec gubernia omnia experiuntur quae sensum christianum e 
cordibus eradicare possint, sed usque adhuc structura christiana hebdo-
madis quoddam moenium fidei remanet et ideo servanda. 

Itaque, in hypothesi novi calendarii, aut adhuc vigens calendarium 

in regionibus, de quibus supra diximus, permanebit et sic dies dominica 
novi calendarii cum die dominica veteris non concordabit, aut, hac occa­
sione data, aliquod novum calendarium sociale ab atheis voluntarie 
instauretur,2 quod procul dubio biblicam et christianam structuram mi­
nime conservabit. 

Propositio: Propter has duas rationes, ceteris praetermissis, mihi vi­
detur ab hoc Sacrosancto Concilio novo calendario favendum non esse, 
praesertim in praesenti discrimine mundi, cum fidem christianam omnes, 
viribus coniunctis, defenderé debeant...3 Dixi. 

In textu scripto tradito: 1 nn. 85 et 86. 2 instituetur. 3 Meo iudi­
cio calendarium fixum nullo modo opportunum est, saltem in hoc tempore in quo 
maiora urgent et ergo omnino derelinquendum. 

15 

EXC.MUS P. D. PAULUS L. SEITZ 
Episcopus Kontumensis 

Venerabiles Patres, 

Assensum Conferentiae episcopalis Vietnam affero propositionibus 
capituli VII I in universum « de arte sacra ». Attamen, rogamus ut 
structura huius capituli ad traditionis fundamenta melius apta sit. Ideo: 

1. Prooemium huius capituli artis sacrae munus clare doceat, tam­
quam Liturgiae ancilla. Duo vocabula tantummodo vicina sunt pag. 200, 
lin. 14, ubi dictum est: « spiritu artis sacrae et sacrae liturgiae ». Spi­
ritus Liturgiae reverá est criterium praecipuum quod ad artis sacrae 
opera diiudicanda accommodatum est. Oportet ergo id clarius apparere 
et tamquam principium in prooemio afferri. Aedes sacrae, imagines, et 
ornamenta non sunt nisi ad cultum; munus eorum non est nisi liturgi­
cum. Quo principio adhibito, evanescentur cum grandiloquentia 1 et ar-
rogantia turn indigentia et vulgaritas necnon omnis cultus indigna si­
mula tio. 

Sicut et Liturgia, omne artis sacrae opus oportet esse realiter actio 
sacra populi Dei. In omni regione opus authenticum in hac materia 
exsurgendum est ex christiana conscientia, quae doctrina assimilata et 
recogitata, formam accepit et secundum proprium genium expressionem 
invenit. Ab opinionibus vulgaribus,2 sterilitate affectis, et operum in-
dustrialium spurcitiis liberatus, artifex christianus ad imaginem Dei 
continue creator factus erit (ut dictum est pag. 200, lin. 8). 

Artis sacrae commissio dioecesis, intra liturgicam commissionem la­
bor ans, ut munus suum recognoscat artifices authenticos sui populi in­
venir e ad adducendos eos, debite instructos, ut pro Ecclesia laborent. 

2. Quia música sacra tantum artis sacrae pars est, principia supra 
indicta ad earn conveniunt aequivalenter. Mihi videtur, inutile est ca-
pitulum in specie aperire. Eo quod hoc cap. VII non tam diserte scri-
betur, ...3 et aliunde opiniones contineat non traditionales (v. g. quoad 
polyphoniam, pag. 196, lin. 23) et igitur sine universali valore (sicut 
agnoscitur pag. 197, lin. 23). In hac re non alliganda est Ecclesia. 

3. Me stupefacit ut notae sub fine huius cap. VI I I se referant so­
lummodo ad scripta Pii XII et Sancti Officii, omissa alia fonte. Rogo ut 
Sancta Concilia Nicaenum et Constantinopolitanum ... 4 recordentur; et 
ideo, ut in hoc schemate addantur aliquae adnotationes, scilicet: 

Sancta imago Salvatoris nostri, in eius pretiosa et vivificante cruce, 
sola, locum centralem supra altare tenere debet. 

Imago « Theotokos », secundum locum habenda est, sicut vult tra­
ditio antiquissima. Maternitas eius etenim ratio devotionis nostrae est. 

Illae Salvatoris et eius Matris imagines, solemniter benedictae et a 
fidelibus veneratae, non munus ornamenti sed munus liturgicum habent, 
sicut Sacrarum Scripturarum liber. 

Non multiplicentur aliae imagines, praesertim pro populis qui sen-
sum divinitatis immanentis in natura habent et non claram transcenden-
tis divinitatis conceptionem. 

Denique, sacra aedes, et ad paganos visibilis, signum verum prae-
sentiae Ecclesiae Christi sit — Ecclesiae omnium et speciatim paupe­
rum, sicut meminit Sanctissimus Ioannes XXIII — et notas ferat Evan-
gelii: simplicitas, Veritas, pauper tas. Dixi. 

In textu scripto tradito: 1 grandiloquia. 2 vulgis. 3 (v. g. non est defi-
nitio « Liturgiae solemnis » pag. 195, lin. 23). 4 (Denz. 302, 337). 

16 

EXC.MUS P. D. HERMANNUS VOLK 
Episcopus Moguntinus 

Venerabiles Patres, 

Ad cap. VII (de música sacra) primum dicere velim, illud valde 
placeré, quia nonnulla quae ibi dicuntur necessaria videntur cum in cultu 
divino cantui magnum tribui debeat momentum. Non solum sacerdos 

et schola, sed etiam populus cantare debet, quod enim 1 ritus Missae pro­
vided Christiana enim communitas cultu litúrgico ad « eucharistiam » 
et ad « eulogiam » congregatur quae etiam externe testificari debent. 
De quo scribit S. Paulus: « Implemini Spiritu Sancto, loquentes vobis-
metipsis in psalmis, et hymnis, et canticis spiritualibus, cantantes et 
psallentes in cordibus vestris Deo et Patri » (Eph. 5, 18-20)... 2 

Si, autem,3 chorus vel schola cantorum in cultu divino constanter 
et semper partes fidelium cantant, tune fideles suo muñere cantandi pri­
van tur, quod, proh dolor! non raro fit. Non excludamus ordinarium 
Missae interdum polyphonice cantari, sed est contra indolem actionis 
liturgicae si ...4 in Missa in cantu communitas fidelium semper muta 
manere debet. 

Iure effertur in n. 94 schematis, ut fideles in nostris regionibus suas 
partes modo cantus gregoriani cantare possint. Libenter ergo accedo 
ad votum em .mi card. Frings de fidelibus in cantu gregoriano simpli-
cioris formae bene instruendis. Hoc autem solum non sufficit neque debet 
diei forma unica cultus liturgici. Nam alia res est melodía et alia res est 
lingua cantandi. Fideles, ut possint ex toto corde et tota anima cantando 
orare, suam partem textuum liturgicorum etiam in lingua vernácula can­
tare possint oportet. Propterea, omnes textus a schola et fidelibus can­
tandi etiam in lingua vernácula cantari permittatur. Fideles, qui celebra­
tionis Missae magis magisque actuóse participare desiderant, ulterius 
arcere non licet, quin lingua sua materna textus litúrgicos can tent. Finis 
enim ...5 cultus liturgici in eo est, ut rationabiles laudes 6 praestent Deo, 
secundum illud S. Pauli: « Orabo spiritu, orabo et mente, psallam spi­
ritu, psallam et mente », et « In Ecclesia voló quinqué verba sensu meo 
loqui ut et alios instruam, quam milia verborum in lingua »...7 Prop­
terea excusan non potest fideli fraudan cibo spirituali, id quod fieri 
existimo si fideles partem suam in sacra Missa non umquam 8 possunt 
agere in lingua vernácula. Optimum quodque non est nimis pro fideli­
bus. ...9 Quod enim homo cantat illud profundius ingreditur in eius cor 
fortiusque exprimit id quod in eo est; quod autem homo non exprimit 
illud marcescit. 

Res gravior fit ex eo, quod homines nostris temporibus in scholis 
modernis educati, in rebus politicis ad plenam maturitatem provecti, me-
diis audiovisivis utentes, non sunt in cultu Ecclesiae analphabetis aequi-
parandi. ... 1 0 Quapropter Sancta Synodus prudenter providere debet ne 
fideles magna spe fallantur. Nemo obiiciat deesse melodías dignas. Certo 
certius post aliquod tempus melodiae novae 1 1 aderunt, si Concilium 
Oecumenicum cantum liturgicum in lingua materna admiserit. 

Optime dicitur in art. 91, quod « cantus lingua vernácula cantari 

possunt » et non solum cántica. Per verbum « cantus » enim clare indi-
catur etiam ipsos textus litúrgicos cantari licere. In eadem linea, autem, 
deleátur verbum « nonnulli » ut secundum exigentias regionum oppor­
tune cantari possit vel ordinarium vel proprium vel utrumque in lingua 
materna. In eadem linea etiam loco verbi « proponere » dicatur « deter­
minare », « statuere » vel similiter ad mentem art. 24 in priorem for­
mam restituendi. 

Ceterum autem 1 2 attendatur, cantus in lingua vernácula, non tan­
tum dum cantantur textus Missae, sed semper deberé dignitati cultus 
christiani et fidelium corresponderé. Non quivis cantus aptus est, qui 
in cultum divinum inducatur. . . ." Ideo, par. 96, in pag. 197, maximi 
momenti est semperque attendenda. 

Praeter curam pastoralem praestandam, etiam haec attendantur: 
si Sanctae Synodi curae est etiam in ambitu sacrae Liturgiae aliquid fa-
cere, ut christiani separati appropinquent — quod utique facile fieri 
potest — concedat ut fideles nostri suam Liturgiae partem in lingua ver­
nácula cantantes peragant. Fratres separati14 enim, cantum populi habent 
ut partem ipsius Liturgiae, dum apud nos fideles, aut cantent quod ipsi 
non intelligunt, aut quod intellegentes cantent, non ut partem ipsius 
Liturgiae peragere possint. Talis separatio inter ea quae cultu publico 
aguntur et ea, quae eodem tempore populus christianus peragit, magno 
damno est neque correspondet dignitati « plebis sanctae ». Ideo, e man­
dato a secretariate ad unitatem christianorum fovendam, praesidente 
em.mo D. card. Bea, explicite mihi dato, propono haec: Benigne con­
cedat Sancta Synodus ut illi textus sanctae Missae, qui sive scholae sive 
populo tribuuntur, cantari valeant in lingua vernácula, servata obliga­
tione generali colendi etiam cantum gregorianum ... 1 5 lingua latina. 

Ad cap. VII I , de arte sacra, in pag. 200, lin. 6, deleátur sententia: 
« Si etiam horum consulto iudicium totum non invenitur, res Sanctae 
Sedi proponatur ». Nam religio in diversis regionibus diverso modo arte 
exprimitur. Propterea tales quaestiones in ipsis regionibus decidantur 
oportet, immo episcopi esse debet decisionem dare, quod ut fieri possit 
consilium peritorum exigere ei consentaneum erit. Dixi. 

In textu scripto tradito: 1 etiam. 2 Etsi eo quod partes cantabiles can­
tantur, celebratio litúrgica diuturnior fit, tamen non difficilior redditur, dummodo 
fideles suas partes ipsi cantare possunt. Falsum enim est cultum eo faciliorem, 
quo breviore tempore absolvatur. Facilis redditur eo quod claro et perspicuo modo 
celebratur et fidelibus praebet facultatem active participare, sicut dignitati fide­
lium correspondet. Sic adimpletur quod S. Paulus in communitate fidelium ad 
cultum collecta desiderat: «Quod vere Deus in vobis s i t» (1 Cor. 14, 25). 
3 deest. 4 in solemni forma sacrificii Missae celebrandi, id est. 5 prima-

rius. 6 rationabilem laudem. 7 (1 Cor. 14, 15-19; cf. 14, 11 ss.). 8 deest. 
9 Ad hoc autem pertinet, quod fideles partes suas in lingua vernácula cantare pos­
sunt. 1 0 Quomodo fideles intelligant, si prohibentur a Concilio partes suas in 
lingua sua cantare? 1 1 deest. 1 2 deest. 1 3 Ex altera parte iam praestant 
exempli gratia multi psalmi probatis modulis cantandi. 1 4 Protestantes. l c in. 

17 

EXC.MUS P. D. EDMUNDUS NOWICKI 
Episcopus tit. Thuggensis, coad. s. d. Gedanensis 

Venerabiles Fratres, 

In pag. 191, ad n. 83, supplementum humiliter proponere mihi 
liceat ac quidem de sacramento poenitentiae...1 

Cum enim 2 in n. 82, elementa poenitentialia temporis quadragesi-
malis ...3 explicentur, in n. autem 83 praxis poenitentialis — etiam 4 

ipsum quoque ieiunium — ñire mérito inculcetur, sacrum etiam poeni­
tentiae sacramentum urgendum esse videtur,5 saltem ne eius 6 heic prae-
termissio erronee forsitan interpretetur, eo vel magis cum, proh dolor! 
a permultis fidelibus negligatur.7 

Ulteriores animadversiones tradam secretariatui.* 
Gratias. 

In textu scripto tradito: 1 et de praecepto Communionis paschalis. Verum 
est, Concilio oecumenico ad singula nimis descendendum non esse. 2 I . At 
cum. 3 saluberrime. 4 in specie. 5 necnon praeceptum Communionis 
paschalis urgenda esse videntur. 6 eorum. 7 negligantur. 8 I I . Cum 
autem causa talis negligentiae pro magna parte horror sacramentalis confessionis 
videatur, ignorantiae potius debitus circa illud « quid », « cur » ac « quomodo », 
eapropter, ut confessio ilia sancta fidelibus facilior, immo desiderabilis fiat nec 
non ut effectus Sacramenti huius durabiles reddantur, reverenter proponere mihi 
permitto, ut Sacrosanctum Concilium Oecumenicum pastores animarum, in specie 
autem concionatores quadragesimales moneat: 

a) ut fidelibus aptius demonstrent, quantopere sacramentalis confessio non 
solum vitae supernaturali sed etiam terrestri eorum itineri prosit, in specie vero 
illam sacramentalis rationem proclament, quae a doctoribus « alleluia-sacramen-
tum » (« sacramento dell'alleluia ») nuncupatur. 

b) Ut fideles ad confessionem sacramentalem sedulo praeparent, ac quidem 
non solum contionibus sed etiam — praevia oratione ad Spiritum Sanctum — 
particulari examine conscientiae, quod fidelibus alta voce prudenter ac devote sug-
gerant — sive immediate post singulas contiones — circa nempe argumenta in 
contione expósita, sive immediate ante confessiones populi excipiendas, additis 
actibus contritionis et salutarium propositorum. 

Ut humilibus verbis meis parcam, remittere fas esto ad argumenta hac in re 
sapientissime expósita a Summo Pontifice, b. m. Pió XII, quae videri possunt in 
collectione Discorsi e Radiomessaggi (e. gr. vol. VI, pag. 316 etc.). 

18 

EXC.MUS P. D. MAURITIUS BAUDOUX 
Archiepiscopus S. Bonifatii 

Venerabiles Fratres, 

Circa cap. VI quasdam emendationes et mutationes humiliter 
propono. Et primo, quidem, ut in lin. 2 introductionis vocabulum « pul-
chritudinem » substituatur vocabulo « pretiositatem ». 

Rationes tres hic exhibentur: 
1. ...2 Res pretiosae non semper secumferunt pulchritudinem, et 

vice versa pulchritudo potest haberi in supellectile sine pretio eximio. 
2. Pulchritudo si cum rebus pretiosis identificatur, tunc recur sus 

fovetur ad imitationes ex se minori pretio, quae illusionem pretiositatis 
producere possunt, sed nec authenticitatem nec pulchritudinem genui-
nam — quae ambae cultui divino decent — secumf erunt. 

3. Laus divina certe haberi potest in spiritu paupertatis cum vera 
dignitate. Multum faciunt hodie fideles quemdam sensum paupertatis 
in domo illius qui in stabulo nasci voluit. 

Deinde loco paragraphi 2 eiusdem introductionis, aliquomodo defi-
cientis, haec instituenda videntur: 

1. At ipsa quoque historia testatur decursu temporum nonnullos, 
hac in re, abusus irrepsisse, sive propter vanitatem humanam, nimis 
amplificando externa ornamenta cultus, sive propter negligentiam, non 
satis curando de decore illarum rerum, sive propter nimium desiderium 
proprii commodi vel propter degradationem sensus pulchri. 

2. Progressus artis technicae cotidie nova elementa producit quae 
elementis naturalibus usu traditis optime sociari possunt ad cultus de-
corem augendum. 

3. Necessaria est aptatio sacrae supellectilis turn restaurationi litur-
gicae turn renovationi artis sacrae. 

Ratio est quod in hac paragrapho incipiente a verbis « Ratio insu­
per... », insinuari videtur omnes mutationes in sacris supellectilibus esse 
abusus; quod uti patet admitti non potest. 

Circa art. 87, lin. 21 : verbum « paramentorum » per verbum « indu-
mentorum » substituendum videtur. Et ratio evidens est. 

Ad art. 88, hanc additionem propono: Magna cum diligentia curent 

Ordinarii ut sacrae supellectiles debite aptentur conditionibus particula-
ribus turn culturae turn authentici sensus aesthetici populorum suorum. 

Ratio est ut Ordinarii locorum magis Lirgeantur ad quaestionem de 
sacra supellectile perpendendam et promovendam. 

Post art. 88 duae aliae paragraphi utile addendae mihi videntur: 
1. De artificum institutione nempe: « Curent Ordinarii ut per com-

missionem artis sacrae vel omnibus aliis aptioribus mediis, omnes qui 
sacras supellectiles et praesertim vestimenta sacra conficiunt vel ven-
dunt debitam institutionem recipiant secundum normas turn disciplinares 
ecclesiasticas 3 turn artis sacrae ». 

Ratio est quia multi abusus in hac materia máxime proveniunt ex 
incompetentia et imperitia. 

2. De recognitione disciplinae ecclesiasticae: « Decreta et statuta 
ecclesiastica circa sacras supellectiles recognoscantur et aptentur renova-
tioni liturgiae et artis sacrae ita ut quaedam superflua sive quoad usum 
sive quoad symbolismum removeantur ». 

Ratio est quia quaedam (v. g. partes indumentorum) ...4 sunt inu-
tilia, eorum 5 symbolismus hodie nihil significat. 

Circa cap. VII , art. 91 sic legatur: « Forma nobilior Liturgiae cele­
brationis est Liturgia solemnis cum participatione populi celebrata ». 

Ratio est quod lingua latina nullo modo est de natura Liturgiae so­
lemnis, sed utile de histórico facto et hodiernae 6 legis determinatione, 
dum e contra actuosa populi una cum clero participatio, in quantum ex 
ea cultus plenior fiat, ad essentiam solemnitatis authenticae attingat. 

Iterum, circa cap. VII , art. 94 sic legatur: « Ecclesia cantum sa­
crum agnoscit tamquam suae Liturgiae conveniens qui, dum musicae artis 
legibus concordet et liturgiae dignitati, gravitati, sanctitatique non repu-
gnet, fidelium actuosam participationem fovet ». 

Tandem, circa cap. VII I , art. 96, linn. 5 et 6 sic legantur: « Cantus 
naturae singularum actionis liturgicae partium plane congruant, evolu-
tionem celebrationis ne protrahant et fidelium facultati exsecutionis con-
veniant ». 

Ratio est quod brevitas et facilitas, de quibus in textu, valoris can­
tus artistici criteria non sunt, sed utique, necessitas convenientiae inter 
cantus et actionis liturgicae sensum. Dixi. 

In textu scripto tradito: 1 Animadvertenda quaedam ante medium septembris 
iam misi. Sed ex colloquiis cum aliis episcopis canadensibus habitis, pauca alia in 
forma emendationum circa capp. V, VI et VII mihi proponere liceat. Circa cap. V, 
art. 86, prima pars sic legatur: « Sacrosanctum Concilium declarat se esse pa-
ratum ad incepta auctoritatis civilis aut procurationum de hac re fo venda ». Ratio 
est formae negativae in textu substituere sententiam magis positivam qua suam 

cooperationis intentionem (saltern in rebus ad cultum divinum attingentibus) Ec­
clesia declarat. 2 Distinguere oportet inter « pretiositatem » ac « pulchritudi-
nem ». 3 disciplinae ecclesiasticae. 4 sunt quae. 5 et quorum. 6 ex 
hodierna. 

EXC.MUS P. D. IOSEPH CHENG TIEN-SIANG 
Episcopus Kaohsiungensis 

Venerabiles Patres, 

Circa cap. V tria tantum puncta volo dicere. 
1. Quoad caeremonias festivas: huiusmodi caeremoniae liturgicae, 

in diebus dominicis et festivis, omnino debent esse simplices et breves, 
quia Dominus noster Iesus Christus praecepit ut adoremus Deum in 
spiritu et veritate non vero in pompis 1 exterioribus et ritibus super-
fluis. Brevitas et simplicitas caeremoniarum etiam convenit mentalitati 
nostri temporis moderni. Praeterea, cultus liturgicus non est alius quam 
oratio publica populi. Iamvero, oratio, secundum S. Thomam, non est 
alia quam elevatio mentis ad Deum. Unde, cultus liturgicus non debet 
hoc modo faceré quod populi mens elevetur non ad Deum sed ad homi-
nem vel ad cultus exteriores. 

2. Quoad festa de praecepto extra diem dominicam: huiusmodi festa 
de praecepto omnino debent esse pauca, ne magis damnum 2 quam sancti-
ficationem animarum afferant. Nunc, autem, hodierna die, huiusmodi fe­
sta celebrata sunt sicut festa Epiphaniae, Corporis Christi, Ascensionis 
et Assumptionis, Immaculatae Conceptionis B. M. Virginis, S. Ioseph et 
Omnium Sanctorum: transferri debent (saltern eorum solemnitas vel 
obligatio) in diem dominicam subsequentem vel praecedentem. 

Rationes huius propositionis sunt: 
1. De facto multi christiani iam non practice 3 et bene observant 

talia festa nec sacrificio Missae adsunt illis diebus. 
2. Praesertim et specialiter in Missionibus ubi talibus diebus non 

datur vacatio. Fere impossibile est pro christianis obligationem suam 
adsistendi sacrificio Missae implere. Unde, ut dixi, talia festa extra diem 
dominicam non tantum non conducunt ad sanctificationem animarum sed 
potius eis damnum 4 inferunt. Rogatur igitur, ut Sacra Synodus faculta­
tem concedat episcopis, praesertim in Missionibus, transferendi talia 
festa de praecepto (saltern eorum solemnitatem et obligationem assisten-
di Missae) in proximam diem dominicam, sicut de facto in Sinis iam 
fit pro festo Corporis Christi. 

3. Circa cap. VII I , de arte sacra adhuc aliqua verba volo dicere. 

Optime dicuntur in n. 99 huius capitis, sub lin. 21. En verba haec: 
« Nostrorum etiam temporum, atque omnium gentium et regionum ars 
liberum in Ecclesia campum habet, quae sacris aedibus sacrisque ritibus 
debita reverentia debitoque honore inserviat, etc. ». Iamvero, sicut ars 
sinensis, quae multoties fini et moribus ad christianae pietati digna esse 
invenitur atque utilis, eaque magna cum aestimatione apud populum no­
strum aliosque populos Extremi Orientis habetur, ideoque, ad usum 
sacrum, valde idónea censeatur. 

Humiliter, ergo, rogo ut Sacrosanctum Concilium Oecumenicum clare 
ac stricte proponat (et haec verba debent adiungi in n. 99) ut: « Omnes 
missionarii ubicumque Evangelium Dei praedicantes magna cum reve­
rentia ac summa cum aestimatione artem cuiuscumque populi habeant, 
eamque, quae fini et pietati christianae digna sit, diligenter conservent 
atque promoveant ad maiorem gloriam Dei et splendorem Sanctae Ma­
tris Ecclesiae ». Dixi. 

In textu scripto tradito: 1 fontibus. 2 malum. 3 practicent. 4 malum. 

EXC.MUS P. D. MICHAEL DARIUS MIRANDA Y GÓMEZ 
Archiepiscopus Mexicanus 

Venerabiles Patres, 

Iuxta mentem huius constitutionis de sacra Liturgia (ut nempe nor-
mae tantum generales et altiora principia generalem liturgicam institu-
tionem respicientia proponantur), liceat mihi ipsum obiectum schematis, 
de música sacra, generaliter et fundamentaliter attingere. 

1. Finis pastoralis est nota praevalens 1 in toto hoc schemate, quod 
probe omnibus laudibus cumuletur dignum est. 

At finis pastoralis recte et adaequate est accipiendus; secus sub spe­
cie pastorali contra rationes vere pastorales militaremur. 

Re quidem vera, S. Pius X, qui iure meritoque habetur uti 
restaurator Liturgiae pastoralis in hoc saeculo, huic pastorali restaura-
tioni initium feliciter dedit per restaurationem musicae sacrae, cuius 
recta principia clare posuit atque progressus vias indicavit ac ipse effi-
caciter operatus est. Et mérito quidem, cum sacra Liturgia nata sit sol-
lemnis, et ideo cum cantu; unde música sacra, utpote sacrae Liturgiae 
solemnis pars necessaria, eiusdem sacrae Liturgiae est quasi admi­
nistra. 

Non datur, igitur, verus progressus Liturgiae pastoralis sine pro­
gressu musicae sacrae. 

Profecto viam quam S. Pius X aperuit, Pius XI, Pius XII, Ioan­
nes XXIII ac plerique episcopi sollerter ita aggressi sunt, ut una simul 
cum vitae pastoralis progressu musicam sacram apprime fovissent uti 
vitale eiusdem progressus elementum. 

At contra est in schemate de música sacra nobis proposito, in quo 
mirabiles progressus musicae sacrae nedum continuantur, interrumpun-
tur potius, immo nos retrotrahit. Si non progredi, regredi est, quid si 
consulto regredi statuimus? Ruina erit illius mirabilis aedificii pastora­
lis, cuius fundamenta S. Pius X iecit Motu Proprio Inter pastorales offi­
cii sollicitudines. Quod velim ne excidat a nostra mente. Falso enim pu-
taremus, quo minus musicam sacram viam suam in sacra Liturgia agere, 
eo magis augeri efficaciam pastoralem eiusdem Sanctae Liturgiae. 

2. Hoc Concilium Oecumenicum est occasio vere unica, quam divi­
na Providentia omnibus totius orbis episcopis cum Summo Pontífice coa-
dunatis praebet confirmandi non solum quae ipsi Summi Pontífices ac 
episcopi de música sacra sapienter statuerunt ac sollerter ad exsecutio-
nem perduxerunt, sed praesertim, ulterius ampliandi mysteriosam effi­
caciam musicae sacrae in cultu catholico. 

Prae oculis habeamus musicam hodie ita vitam et culturam popu-
lorum penetravisse, ut nulla fere exstet humana manifestatio quae mú­
sica sit destituía. 

Quid dicent fideles nostri, si sciant Patres Concilii Vaticani I I mu­
sicam sacram postremum reduxisse locum in vita litúrgica, cum contra 
omnibus pernotum sit Ecclesiam fuisse Matrem et Magistram in hoc 
etiam, quod divinam musicae artem cum Evangelio in omnes populos 
iam a primaevo introduxit ac fovit? 

Angustia temporis pressus, a probationibus ac illustrationibus absti-
neo eorum quae summis labiis innui, quaeque apud probatos auctores 
abunde inveniuntur. 

Interim enixe rogo vos, venerabiles Patres, ut schema opportune am-
plietur et reformetur in sensu veri ac sani progressus musicae sacrae 
iuxta SS. Pontificum ac episcoporum laudabilem traditionem, quae probe 
confirmetur et augeatur opportunum est, si velimus verum sacrae Litur­
giae pastoralis progressum. Dixi. 

In textu scripto tradito: 1 deest. 

EXC.MUS P. D. IOSEPH LÓPEZ ORTIZ 
Episcopus Tudensis-Vicensis 

Em.mi, exc.mi ac rev.mi Patres, 

Emendationem proponere audeo ad par. 82, in cap. V, hunc in 
finem, videlicet, ut revelatio Veteris Testamenti aptiori et vividiori or­
dine commemoretur in sacra Liturgia, praesertim tempore Adventus 
quod aptius videtur ad revocanda in christifidelium mentibus mirabilia 
Dei quibus adventum Unigeniti a lapsu protoparentum paravit. 

Veteris Testamenti revelatio non apto ordine in Liturgia laudatur, 
immo et nonnulla facta et quidem magni momenti fere omittuntur. Lec­
tiones libri Genesis adhuc tempore quadragesimali servantur ratione 
ineptae supputationis qua credebatur Dominum mundum creavisse hisce 
diebus. Ex ceteris libris Pentateuchi perpauca leguntur. 

Sacra Liturgia suo peculiari magisterio, in oratione docens, homi­
nibus qui angustioso affectu sensus historiae perquirunt, suadere potest 
divinam et misericordissimam paedagogiam, qua Dominus homines lap­
sos ad Redemptorem ducebat. 

Hac litúrgica repristinatione, de Christo venturo Patribus tradita re­
velatio, in sua prodiga effusione amabilissima, ab omnibus perciperetur. 
Immo et ipsi populo Iudaico, cuius ad Christum reditum et a Domino 
rogamus et speramus, fortasse ansa praeberetur ut benevolentiori ani­
mo oculos ad Ecclesiam converteret. 

Sensus exspectationis populi electi preces adveníales pervadit, quibus 
eíiam aptissime christifideles uiuntur uí sua desideria Deo commendenl 
de reileraio advenlu Chrisli in animas redemplas. 

Allamen uí haec omnia debito gressu evolvantor spatium 4 hebdo­
madarum certe non sufficit. Quapropter, optandum iudico ut initium 
huius temporis aliquot hebdomadibus anticipetor, ex quibus uí exem­
pla afferam, prima dicari possei commemoralioni crealionis, lapsus ei 
primae promissionis liberaloris; altera commemorationi foederis Do­
mini cum Abraham, Isaac et Iacob; in terlia, vero, promulgaíio legis 
mosaicae laudarelur, quae quidem maximi momenti in historia revela-
tionis, fere ab hodierna Liturgia abest; in quaria, exempli gratia? in­
stauratio sacerdotii veteris legis; in quinla genus davidicum, ex quo 
Christos nasceretur; in ceieris denique praesianiiora ex Propheiis. 

In ipsa Liturgia hodierna Adventos nonnulla immuíanda videnlur. 
Lecliones Breviarii non lanlum ex Isaia sumendae essent? 

Peritis haec commendanda videntur etiamque utrum in cyclo Ad­
ventus servandus sit sensus Parousiae, ut hodie fit in prima dominica, 
immo utrum reintegran oporteat festum Annuntiationis B. Mariae Vir­
ginis, ut in primaevis liturgiis mos erat. 

Ad formularia paranda Proprii de Tempore Adventus e S. Scrip­
tura et ex Patribus textus facillime excerpi possunt. Ex Evangeliis et 
Epistolis textus assumendi essent, meo iudicio? et quidem non satis 
fidelibus cogniti in quibus Dominus Iesus eiusque discipuli iudicia pro-
ferunt de factis supra commemoratis. Orationes pulcherrimas invenire 
fas est in veteribus monumentis liturgicis...4 Responsoria et preces 
litanicae peculiar em difficultatem non praebent. 

His rationibus ...5 emendationem proponere audeo ad n. 81, hisce 
verbis:6 « Ideoque: d) Impensius aptiorique ordine commemoretur re­
velado Patribus facta, quae in libris Veteris Testamenti continetur, prae­
sertim huius revelationis praestantiora momenta: promissiones libera-
toris eiusque praefigurationes et typi, immo diuturna et ardens exspec-
tatio populi electi. Quod ut convenienti modo fieri valeat, initium tem­
poris Adventus aliquot hebdomadibus anticipetur, in quibus fideles si­
mul ac in sacra Liturgia participant, de hisce veritatibus edoceantur. 
b) Quae in nn. 82 et 83 continentur sub paragraphis b) et c) ordinen-
tur ». 

Aliam emendationem mere verbalem scripto tradam secretariat1 

Dixi. 

In textu scripto tradito: 1 deest. 2 adsumi debent. 3 deest. 4 nec­
non et in hymnis. 5 suffultus. 6 schematis addendam. 7 Ad vocem 
« communitarius », quae non semel in proposito schemate adhibetur, v. g. in pp. 164, 
168, 179, haec animadvertere velim: 

1. Vox illa meo quidem iudicio adhibenda non videtur: a) primo, quia non 
est vox latina, quippe quae neque ab auctoribus classicis neque ab auctoribus chri-
stianis adhibita fuerit; b) secundo, quia vox vernácula, quae voci latinae efforman-
dae occasionem praebuit, non multos ante annos a modernis quibusdam auctori­
bus inventa est (cf. eph. Esprit, 1930) ea intentione, nisi fallar, ut bona quae in-
sunt vel inesse videntur systemati communismi evehi possent quin communismi 
vel communistae voces, quae male sonant, adhiberentur. 

2. Munus et gloria Concilii non est modernorum vocibus morem gerere, sed 
novi problematibus solvendis, ab hodierna societatis conditione propositis, anti-
quam Ecclesiae doctrinam accommodare ipso modo loquendi ecclesiasticae tradi­
tionis, quantum fieri potest, retento. 

3. Porro idea quam constitutionis schema per vocem « communitarius » ex-
primere vult, Patribus Ecclesiae ignota non fuit eamque ipsi per aliam vocem, 
nempe per vocem « socialis » deprompserunt. Quos inter Patres duos citasse suf-
ficiat: 

a) S. Augustinum, qui vitam, quam monachi ducunt in communi, socialem 

vocat: « placuit illis, inquit de clericis qui secum vitam communem ducebant, pla-
cuit illis, Deo propitio socialis haec vita » (Serm. 356, 14; PL 39, 1580); quique 
vitam Sanctorum in caelis socialem dicit: « ... unde, inquit, ista Dei civitas... si 
non esset vita socialis sanctorum? » (De civ. Dei, XIX, 5 ; PL 41 , 631); immo qui 
eo usque procedit ut, amorem « socialem » ab amore «privato» distinguens, 
asseveret super alterum — nempe amorem socialem — civitatem Dei super alterum 
vero, i. e. amorem privatum, civitatem diaboli fundari. En eius verba: «Duo 
amores, quorum... alter socialis alter privatus ... distinxerunt conditas in genere 
humano civitates duas... alteram iustorum alteram iniquorum » (De Genesi ad litt. 
XI, 15, 20 ; PL 34, 437). 

b) S. Gregorium Magnum, qui et ipse de vita eorum loquens qui vitam 
communem ducebant per vocem vitae « socialis » illam designat. « Tres, inquit, 
pater meus sórores habuit, quae.... sub districtione regulari degentes, in domo 
propria socialem vitam ducebant » (Horn, in Ev., 38, 15; PL 76, 1290-91). 

4. Igitur, cum et ideam et vocem habeamus apud Ecclesiae Patres propono 
ut ubi in schemate constitutionis de sacra Liturgia vox « communitarius » occur-
rerit vox « socialis » adhibeatur. 

Hanc emendationem, parvam quidem, non autem, quantum video, nullius mo-
menti, debita cum reverentia Sacrosancto Oecumenico Concilio Vaticano I I frater 
Ioseph López Ortiz, episcopus Tudensis-Vicensis in Hispania, proponit. 

EXC.MUS P. D. IOANNES POHLSCHNEIDER 
Episcopus Aquisgranensis 

Venerabiles Patres Conciliares, 
Ad cap. V, de anno litúrgico, et quidem ad n. 83 nonnullas animad­

versiones faceré mihi liceat. 
Proponere velim sequentia: 
1. In n. 83 mentio fiat ante omnia sacerdotes ipsos ex amore erga 

Deum et homines semper, praesertim autem tempore quadragesimali et 
diebus quattuor temporum, sincero animo deberé spiritum abnegationis 
et imitationis Christi crucifixi colere. 

2. Christi fidelibus ieiunia stricto sensu imponantur feria IV Ci-
nerum, feria VI in Passione et Morte Domini et Sabbato Sancto usque 
ad meridiem. 

Praeterea autem constanter et systematice moneantur ut saltem tem­
pore quadragesimali, viam crucis Christi sequentes, determinata sacri-
ficia, v. gr. coarctationem quoad spectacula et sic dictam televisionem su-
scipiant. 

Rationes sunt: Probabiliter omnibus venerabilibus Patribus persua­
sum est disciplinam antiquam quoad ieiunia temporis quadragesimalis 
in Ecclesia restauran non posse. Homines nostrae aetatis in festinatione 

43 (II) 

vitae modernae et propter nervositatem physiologicam late divulgatam 
leges severas ieiuniorum fere communiter non iam acceptarent et for-
sitan plerique adimplere non possent. Neque nos episcopi et sacerdotes 
tales leges efficaciter urgere possemus, quia nosmetipsi generatim puta-
mus, — et quidem probabiliter iure putamus — ieiunium in proprio 
sensu vires nostras necessarias pro ingentibus laboribus pastoralibus in 
mundo hodierno nimis debilitare. Sine exemplo visibili ex parte sacerdo­
tum autem, exhortationes ad populum inefficaces remanere debent. 

Sed ex altera parte nos omnes scimus vitam christianam pro diurno 
existere non posse sine spiritu poenitentiae et abnegationis. Iesus Chri­
stus Dominus et Magister noster viam crucis antecessit et ipse monet 
nos: « Si quis vult venire post me, abneget semetipsum, et tollat crucem 
suam et sequatur me » (Mt. 16, 24). Factum luctuosum, quod permulti 
homines nostrae aetatis hoc monitum Christi obliti sunt, est una ex radi-
cibus principalibus malorum moralium in hodierna vita christianorum. 

Cur tot homines catholici sine haesitatione praecepta ecclesiastica 
quoad celebrationem dierum dominicarum et festorum transgrediuntur? 
Cur leges divinae in matrimonio non observantur? Cur tantam inopiam 
vocationum ad sacerdotium deplorare debemus? 

Ratio principalis est fuga ante crucem et onera vitae. Materialismus 
et voluptatum cupiditas magis ac magis homines dominare incipiunt et 
ita verbum Domini in oblivionem cadit: « Regnum caelorum vim patitur 
et violenti rapiunt illud » (Mt. 11, 12). 

Quare, si omnia restaurare volumus in Christo, primo loco spiritum 
poenitentiae et abnegationis in pastoratione fidelium colere et urgere de­
bemus. 

Hoc autem postulat, ut sacerdotes exemplo persuadente antecedant, 
et quidem ex amore erga Deum et homines. 

Fideles videant eorum sacerdotes serio animo, specialiter tempore 
quadragesimali et diebus quattuor temporum, sacrificia personalia assu-
mere, v. gr. abstinentes a fumando, a cibis iucundis, praesertim, autem, 
maxima cum fidelitate necnon abnegatione officia sacerdotalia et labores 
pastorales per agentes. 

Omnes, id est, tam sacerdotes quam fideles semper memores esse 
debent verbi Magistri nostri: « Qui non baiulat crucem suam et venit 
post me non potest meus esse discipulus » (Lc. 14, 17). Dixi. 

Praeses card. ALFRINK: 
Audire velint omnes. Consilium praesidentiae proponit huic almo 

coetui ut cum hoc ultimo oratore discussio de schemate constitutionis 
de sacra Liturgia concludatur. 

Patres Venerabiles, qui huic proposito favent, velint se levare. [Fere 
omnes Patres surgunt]. 

Sedeant omnes. Crastina die igitur incipiet disceptatio de schemate 
constitutionis de fontibus revelationis, quae est prima in serie distri­
buía. Et quidem incipiet disceptatio de schemate in genere. 

Patres Venerabiles, qui occasionem loquendi non invenerunt de 
schemate de Liturgia, tradant scripta sua secretariatui generali. Et nunc 
loquatur secretarius generalis. 

Secretarius generalis: Feria V próxima celebrabitur Consistorium 
in hac alma Basilica. Ad illud omnes Patres humanissime invitantur. 
Crastina dabuntur meliores et fusiores explicationes. 

Praeses: Nunc reponitur Sanctum Evangelium. Surgant omnes. 


